
 …be míasrɔ̃ Eƒe Nya xɔasi la.
Mege ɖe eme, ɣeyiɣia ɖe va yi, eye metsɔ Biblia eve ɖe asi.

Mewɔ dzeɖoɖo tɔxɛ suea ɖe kple aƒenɔa ɖe le megbe afii, Eye megblɔ
nɛ be ne meɖe gbeƒã le woa kple evea ŋu la, ele be míakpɔ tanya nyuia
ɖe. Gake esia nye Helagbe ƒe nyagɔmeɖegbalẽ, ekema nane ko medi
be maxlẽ le esia me, fiẽ sia. Enye—enye…Enye gɔmeɖeɖe nya ɖe nya
dzi tɔa, tso Helagbe gɔmedzetɔa me, yi ɖe Iŋlisigbe me. Ke esia nye
kpekpeɖeŋu geɖe nam le mɔa dzi. Eye medi ko be maxlẽ nane le eme,
elabena fifia la míele nu srɔm̃ le Hebritɔwo ƒe Agbalẽ me, ke azɔ ɖeko
míeva ɖo gɔmeɖeɖe siwo goglo vavã gbɔ.
219 Ke megblɔ na Nɔviŋutsu Neville, anɔ minuti ʋeea ɖewo va yi be,
“Míele akpa ɖe ɖom si amewo kua tame agblɔ be, ‘Nyemexɔ numa
dzi se o.’” Mikpɔea? Eya tɔgbee gbɔ míeɖo. Afimae míawo míelɔñɛ le.
220 Osɔfoa ɖe gblɔ nam be, egblɔ be, “Enyo, mesusu be tamekuku
sɔgbɔ ava nɔ anyi.”
221 Megblɔ be, “Eyae míedi be míawɔ.” Mikpɔea?
222 Gɔmeɖeɖe ɖeka pɛ koe ate ŋu anɔ Biblia si. Gɔmeɖeɖe eve mate
ŋu anɔ esi o. Eye ne akpa ɖeka le Biblia me gblɔ nu ɖeka, eye akpa
bubu le Biblia me gblɔ nu bubu la, ekema enye vodada. Mikpɔea?
Ele be wòagblɔ nu la, keke va yi. Ke, miɖo ŋku dzi, le Biblia sɔsrɔ̃
me bena, “Woɣlae ɖe nunyalawo kple aɖaŋudzelawo, eye woɖee fia
vidzĩwo,” elabena enye Agbalẽ gbɔgbɔmetɔ aɖe.
223 Ke menye ɣetoɖoƒe ƒe agbalẽ ye o. Enye ɣedzeƒe ƒe Agbalẽ. Eye
nu ɖeka koe li ate ŋu aɖe Egɔme, ke eyae nye Gbɔgbɔ Kɔkɔe. Menya
be mía dometɔ ɖesiaɖe dina be yeagblɔ, be, “Gbɔgbɔ Kɔkɔe lae gblɔ
nusi míexɔ se le Eme la fia mí.” Enyo, azɔ, ne Ŋɔŋlɔ la ɖo ɖe fli me
pɛpɛpɛ nenema la, ekema enye Gbɔgbɔ Kɔkɔe. Ne medzɔ ɖe fli me o,
eye gbagbaƒe le afisia, eye gbagbaƒe le afima la, ekema nane mesɔ gbe
le míaƒe dzixɔse ŋu o. Eye, oo, Enye Agbalẽ dzeani ŋutɔ.
224 Azɔ, medi be miawɔ ale esime míanɔ nu srɔm̃. Azɔ, ele be míadzo
kaba le ŋdi me ayi Wyoming, ne Aƒetɔ la lɔ.̃ Mido gbe ɖa ɖe mía ta.

Eye kwasiɖa sia si gbɔna me la, Nɔviŋutsu Graham Snelling,
esi le afisia…Eva fifia. Meɖo toe, minuti ʋeea ɖewo va yi, wònɔ
eƒe gbeƒãɖeɖe la wɔm. Ke hame sia le hadɔwɔwɔ me blibo kple
eƒe nyɔnyɔ̃ la. Eye míele gbe dom ɖa be Mawu, nanae nyɔnyɔ,̃
ƒe agbɔsɔsɔ, si gbɔ edzi la. Nɔviŋutsu Graham wɔ nyɔnyɔ̃ aɖe na
Nɔviŋutsu…le dzigbe afii le Charlestown, Nɔviŋutsu Junior Cash, eye

ziɖeka la ame alafa ɖeka trɔ dzime, mexɔe se nenema. [Nɔviŋutsu la
gblɔ be, “Blaenyi vɔ ene.”—Tala.] Dzimetrɔla blaenyi vɔ ene. Ekema,
ɖe ema ta, míetsɔ kafukafu na Mawu. Eye míeka ɖe dzi be anye alafa
atɔ̃ kple blaenyi vɔ ene le dzia afisia, le teƒe sia afisia.
225 Nɔviŋutsu Graham va kpɔm egbe, eye wògblɔ be, “Azɔ,
Nɔviŋutsu Bill, meka ɖe dzi be èse egɔme bena nyemele afisia be
madze dɔ bubu gɔme tsitre ɖe agbadɔ la ŋu o, elabena nye hã
metso agbadɔ la me.” Ɖeko wòle afisia be…Ese le eƒe dzi me be
yeawɔ nyɔnyɔ,̃ eye Aƒetɔ la le ekplɔm be wòawɔe. Ke—ke ekpena
dzimetrɔlawo, eye hamea ɖe le esi, wòakɔ wo ɖe eme enumake,
“Afisia nye aƒeme hame aɖe, ne ège ɖe eme la, trɔ dzime.”
226 Eye enye míaƒe dɔdeasi, abe Kristotɔwo ene, be míade asi ete kple
nu ɖesiaɖe si míate ŋui la. Ke Aƒetɔ la nayra Nɔviŋutsu Graham. Eye
wokpe mi, amesiame, be miava Nɔviŋutsu Graham ƒe takpekpea me
le dziagbe afii, kpakple hame sia ƒe mɔɖeɖe blibo, kpakple hadɔwɔwɔ
be míate ŋu akpe ɖe eŋu le mɔ ɖesiaɖe si míate ŋui la dzi, hena luʋɔ
bubuwo eye hena Mawu Fiaɖuƒe la.
227 Aƒetɔ la nayra wò, Nɔviŋutsu Graham, ne wòana wò takpekpe
dzeaniwo. Menya ɣekaɣie wòle enu wu ge o. Ɖeko wòle egɔme dzem.
Eye ale la, Nɔviŋutsu Graham abe nye ŋutɔ ene la, dzi kple anyi
geɖewo le eŋu. Nenemae agbe yina. Eya ana be nàkpɔ ŋudzedze le
dziyiyiwo ŋu emegbe ne èto anyimewo vɔ. Ne amea ɖe dze anyi hemlɔ
afima la, enye vɔvɔñɔtɔ. Meɖoa ŋu ɖe amea ɖe si atso agatee kpɔ
ake ŋu. Esia le teƒe. Meka ɖe dzi be miate ŋu aɖe eme nusi medi be
magblɔ. Azɔ, migaŋlɔe be o, kwasiɖa si gbɔna ye.
228 Azɔ, le Hebritɔwo ƒe Agbalẽ sia me, míegale gɔmeɖoanyi la tsɔ
ge fiẽ sia o.
229 Azɔ, Kwasiɖagbe si gbɔna, ne Aƒetɔ lɔ̃ la, Nɔviŋutsu Neville aɖe
gbeƒãe. Nɔviŋutsu Cox si le afisia, alo wo dometɔa ɖe, ana be wòanya,
ne míeva ɖe game dzi le Kwasiɖagbe si gbɔna. Aɖe gbeƒãe le radio dzi.
Ke míele…Mi katã mieɖoa to radio sia azɔ, ke—ke—ke mikpe miaƒe
aƒelikawo katã be woɖoa toe. Mekpɔa dzidzɔ vavã ne mele to ɖom
woƒe mawunyagbɔgblɔ kple hadzidzi, Neville ƒe ame ene hadziha
la. Nyemele esia gblɔm elabena enɔ anyi ɖe afisia ta o. Ne megblɔ
nenema, eye metso nye dzi me o la, manye ayemenuwɔla. Esia le
teƒe. Ele be matrɔ dzime. Gake nene medi be magblɔ. Anyo nam wu
be matsɔ seƒoƒo aʋalɛ suea ɖe nɛ fifia tsɔwu be manae seƒoƒo kusi
blibo ɖeka ne megava li o.
230 Gbeɖeka menɔ go dom to mɔa nu afima, eye aƒenɔ via ɖe va do
gom, eye wògblɔ be, “Nɔviŋutsu Branham, oo, ale gbegbe gbedeasi
ma vivi nunye!”

231 Megblɔ be, “Akpe na wò.” Ena mese le menye nyuie.
232 Ame bubua ɖe va kpem, egblɔ be, “Nɔviŋutsu Branham, gbedeasi
la vivi nam.”
233 Megblɔ be, “Akpe na wò.”
234 Mawunyagblɔla suea ɖe nɔ afima, tso anyiehe nutowo me le dzia
afisia, le dukɔ la me, egblɔ be, “Woayra Mawu, nyemedi be amewo
nanɔ adegbe ƒom le ŋunye nenema o.”
235 Megblɔ be, “Nyea medi.” Eye megblɔ be, “Vovototo ɖeka koe le
nye kpli wò dome. Nyea meɖi anukware le eme.” Ele teƒe. Mí katã
míedina be míase woagblɔ nyagbe nyuiwo tso mía ŋu. Eye me—
mesusu be enyo be woagblɔ nyagbe nyuiwo tso eŋu. Ke ne èdi be
amea ɖe negblɔ nya nyui tso ye ŋu la, wò hã gblɔ nya nyui aɖewo tso
ame bubua ɖe ŋu. Nenema wòle be woawɔe, ekema ɣesiaɣi la nànɔ
nya nyuiwo sɔŋ gblɔm kuɖe amea ɖe ŋu. Eye ema nana be ʋufɔti la
trona nyuie tsɔwu.
236 Azɔ, le esia me, Kwasiɖagbe si gbɔna, ne Aƒetɔ lɔ̃ la, le nye
nukpɔkpɔ nu la, ɖeko míeɖo, míele gegem ɖe Mawu ƒe nyaɣaɣla
dzeani siawo me gogloe gogloe wu. Míeyina Melxizedek gbɔ ɖo ge:
Amesi Wònye, afisi Wòtso, alesi Wòdzoe, nusi va dzɔ ɖe Edzi, kple
nusianu kuɖe Melxizedek ŋu.
237 Ke azɔ, Kuɖagbe si va yi zãme la, Nɔviŋutsu Neville ka nu eŋu
ta si wu mía Aƒetɔ Yesu ƒe Mawunyenye kple nunɔlanyenye nu, esi
dze egɔme le gɔmedzedzea me, “Mawu, le blemaŋɔliwo kple nɔnɔme
vovovowo me la ƒo nu na fofoawo to nyagblɔɖilawo dzi, le ŋkeke
mamlɛ sia me eƒo nu na mí to Ye ŋutɔ Via, Kristo Yesu me.”
238 Ale wòyi dzi, hede asi nu ƒoƒo kple dzesidede Amesi Wònye la,
heɖiɖi Kpakplii ɖo ta 5 lia dzi, le ta 5 lia ƒe nuwuwu.
239 Emegbe míedze ta 6 lia gɔme, míekpɔ esia le míaƒe nusɔsrɔ̃ la
me ŋdi sia.

Eyaŋuti mina míagblẽ Kristo ƒe nufiafia ƒe gɔmedzedze ɖi, eye
míade ŋgɔgbe ate ɖe blibonyenye ŋu;…

240 Ame nenie kpɔ ŋudzedze le blibonyenye ƒe gbedeasi la ŋu?
[Ƒuƒoƒea gblɔ be, “Amen.”—Tala.] “Mina míate ɖe blibonyenye ŋu.”
Eyae nye míaƒe gbedeasi la, ŋdi sia, le Hebritɔwo ta 6 lia me.
241 Azɔ míele teƒea ɖe ɖom afisi míedze gegem ɖe—ɖe akpa vavãtɔ
la. Oo, mí katã míate ŋu alɔ̃ ɖe nusiawo dzi: ɖe Kristo ƒe Mawunyenye
dzi; kple alesi Eyama nye Mawu ƒe Vi la; kple alesi Wònɔ anyi kple
Mawu, eye Mawu nɔ anyi Kplii; eye Wònɔ Mawu me, eye Mawu nɔ
Eyama me, kple bubuawo. Mí katã míelɔ̃ ɖe emawo dzi. Gake, azɔ,
tso afisia yina la, nyemenya alesi míawɔ awɔ ɖeka o. Eyata ɖesiaɖe

si wònye la, le zã ʋeea ɖewo me la, míele gomekpɔkpɔ na ge mi be
miaŋlɔ nu nam agblɔ nusi miesusu le Eŋu.
242 Ekema ele be maɖo biabiawo ŋu. Eye ne nyemete ŋu kpɔ wo o
la, magblɔ be, “Nɔviŋutsu Neville, aleke nèsusu le eŋuti?” Magblɔ be,
“Eyae nye si. Aɖe asi le eŋu wòaɖo eŋu.” [Nɔviŋutsu Neville gblɔ be,
“Ɣemaɣie maxlẽ Helagbe.”—Tala.] Ɣemaɣie wòle nyagɔmeɖegbalẽ
la xlẽ ge, aɖe Helagbe le eme. Mexɔ se be ɣeyiɣi la de nam be mawɔ
nenema, nye ŋutɔ hã.
243 Ke, azɔ, ne míaɖiɖi ɖe anyi eye míaɖi anukware vavã la, eye
mí katã míava taɖodzinu ɖeka gbɔ la, emae nye, be woasrɔ̃ nu. Nye
hã, medi be masrɔ̃ nu. Eye woŋlɔ Biblia, egblɔ be, “Enye…Ŋɔŋlɔawo
meli na ame ŋutɔ ƒe gɔmeɖeɖe o.” Ema gɔmee nye be Ŋɔŋlɔ aɖe Ŋɔŋlɔ
gɔme. Mikpɔea? Ele be Ŋɔŋlɔ ɖesiaɖe naɖe bubu gɔme, le Biblia katã
me va yi, be wòawɔe nu gã ɖeka. Elabena, Mawu mate ŋu atrɔ o,
elabena Enye Mawu matrɔmatrɔ.
244 Azɔ, “Mina míagblẽ…”

Eyaŋuti mina míagblẽ Kristo ƒe nufiafia ƒe gɔmedzedze ɖi, eye
míade ŋgɔgbe ate ɖe blibonyenye ŋu;…

245 Melɔ̃ Paulo alesi wògblɔ nenem nuwo. Paulo menye amea ɖe
si dina be yeatsi teƒe ɖeka eteƒe nadidi akpa o. Edina be yeazɔ yi
ŋgɔgbe, yi goglome wu. Gbeɖeka, le Ŋɔŋlɔa me la, egblɔ be, “Nye la,
meŋlɔ nusiwo va yi la be, mele dziƒo yɔyɔ la ƒe dzesiɖoƒe yome tim.”
Mikpɔea? Ekpɔtɔ le ʋiʋlim yi ŋgɔ.
246 Le afii la egblɔ be:

Azɔ mina míaŋlɔ be Kristo ƒe nufiafia ƒe gɔmedzedzewo
(Amesi Wònye, nusi Wònye), mina míazɔ yi ŋgɔ yi
blibonyenye gbɔ;…

247 Azɔ míawo, gbã la, míedi be míakpɔ be, “Ɖe míate ŋu ade blibo
mahã?” Eye míekpɔ, le Ŋɔŋlɔawo me ŋdi sia, Mateo 5:28 me, bena
Yesu gblɔ be “ele be míade blibo abe alesi ko Mawu le ene,” ne menye
nenem o la míate ŋu ayi ɖe eme o.
248 Ale míekpɔ bena míenye, mía dometɔ ɖesiaɖe, “wodzi ɖe nuvɔ̃
me, fɔ míaƒe fu ɖe vodada me, míeva xexeme hele alakpa dam.” Eye
nu nyuia ɖeke mele mía ŋu o, eyata aleke míate ŋu ade blibo gbeɖe?
249 Azɔ afisiae nye nusi míekpɔ tsã, le afima, esi míele nu xlẽm, hetsɔ
Ŋɔŋlɔ ɖo Ŋɔŋlɔ ŋu, bena, “Yesu, to vɔsasa ɖeka me la, wɔ Eƒe Hame
la, bliboe, tegbee.” Eya…Ekema míede blibo, to Kristo dzi. Eye míevo
tso ʋɔnudɔdrɔ̃ me, to Kristo dzi. Míele kuku ge akpɔ o, to Kristo dzi.
Míebu ku eye míekpɔ Agbe, to Kristo dzi; menye to hamea ɖe dzi
o, menye to kɔmahatsɔŋkɔ aɖe dzi o, menye to nu nyoglo aɖeke

dzi o, menye to aɖeyeyewo dodo dzi o, menye to ɣli dodo me o,
menye to ƒoƒo tititi me o, menye to ɣeɖuɖu le Gbɔgbɔ me o, ke boŋ
to amenuveve me.
250 Mawu yɔ amesi Wòlɔ.̃ Ke nua katã nye to tiatia me, míekpɔe
nenema. Míekpɔ, bena, “Menye amesi le didim be yeakpɔ ɖeɖe ye o.
Menye amesi le didim alo amesi le du sim lae o; ke boŋ Mawu si kpɔa
nublanui lae.” “Eye amea ɖeke mate ŋu ava Yesu gbɔ o negbe Mawu
ye hee vɛ, gbã.” Ke nuka nàte ŋu awɔ le eŋu, alekekee hã? Naneke
meli nàwɔ le eŋu o. Woɖe wò le nutata la me, bliboe.
251 Míekpɔ bena ame medi Mawu kpɔ gbeɖe o. Mawu ye dia ame.
Eye míekpɔ bena, ekema, bena Mawu ye nye Agbe Mavɔ ƒe dzɔƒe
ɖekɛ la. Míekpɔ bena nusianu si nye Mavɔmavɔ la gɔmedzedze alo
nuwuwu meli nɛ o. Eyaŋuti, míekpɔ bena gɔmedzedze li na dzota
la, eye nuwuwu hã li nɛ. Eye nu ɖeka ko…Amea ɖeke mate ŋu
agblɔ be dzota li tegbetegbe o; tegbetegbe, ẽ, tegbetegbe, gake menye
Mavɔmavɔ o.
252 Tegbetegbe nye “ɣeyiɣia ɖe sinu.” Biblia gblɔ be, “Tegbetegbe
kple tegbee.” Milé ŋku ɖe eŋu eye miakpɔe bena tegbetegbe gɔme enye
“ɣeyiɣia ɖe sinu.” Yona gblɔ be yenɔ bosro ƒe dɔme “tegbetegbe.”
Kpakple Ŋɔŋlɔ bubu geɖewo, tegbetegbe gɔme koe nye “ɣeyiɣia
ɖe sinu.”
253 Gake, Mavɔ la, eyae nye “tegbee”; enye tegbee kple tegbee kple
tegbee kple tegbee kple tegbee. Nua le Mavɔ. Eye míekpɔ bena dzota
meli Mavɔ o, ke boŋ eli tegbee. Ke susu mawo tae, wòle be mialé ŋku
ɖe nyagbe mawo ŋuti, azɔ. Ne mielé ŋku ɖe eŋu o la, miatsaka keŋ.
Azɔ, miɖo ŋku dzi, nenem nusiwo si gɔmedzedze meli o la, ɖeɖeko
sie nuwuwu mele o. Eyaŋuti, Yesu gblɔ be, “Amesi le Nye Nyawo
sem eye wòle Amesi Dɔm ɖa la dzi xɔm le sesem la, Agbe le esi,”
tegbeea? Ɖe ema ɖi le to me nyuiea? Gbeɖe. “Agbe Mavɔ le esi.” Eye
nyagbe Mavɔ enye “Mawu.” Nyagbe, eyae nye si le afisia tututu le
Helagbe ƒe nyagɔmeɖegbalẽ me: Zoe, “Mawu ƒe Agbe” si le mewò.
Ekema wò hã èzu Mavɔ abe alesi Mawu le Mavɔ ene, elabena Mawu
le mewò.
254 Wò dzɔdzɔme xoxo la ku, xexeame ƒe dzɔdzɔme la, eye èzu
nuwɔwɔ yeye. Eye wò didiwo, agbe xoxo ma si si gɔmedzedze
le esime Mawu gbɔ ɖe wò ŋɔt̃iwo me, esime wodzi wò la, agbe
ma si si ŋutilã ƒe dzɔdzɔme le la ku. Ke gɔmedzedze le esi eye
nuwuwu hã le esi, eye eku eye woɖee ɖa gbidii, dzɔdzɔme xoxo
la. Eye Mawu ge ɖe me kple Dzɔdzɔme yeye. Ekema, lɔlɔ,̃ dzidzɔ,
ŋutifafa, dzigbɔgbɔ blewu, amewɔwɔ, ŋutifafa, dzidodo, tufafa, kple
dɔmenyonyo, emawo ge ɖe me; eva xɔ vɔɖ̃inyenye, dzikudodo, fuléle,
kple—kple ŋubia, dzrewɔwɔ, kple nenem numawo katã ƒe teƒe. Exɔa

eƒe teƒe, ne ètso ku me yi Agbe me. Miese egɔme, nyuie ŋutɔ, azɔa?
[Ƒuƒoƒea gblɔ be, “Amen.”—Tala.]
255 Ekema, miɖo to. Agbe Mavɔ ƒomevi ɖeka koe li. Míekpɔ Esia.
Eyae nye be, Mawu ɖeka ko sie Agbe Mavɔ le. Biblia gblɔ nenema.
Mawu ɖeka ko sie Agbe Mavɔ le. Ke ne ele be ame nakpe fu le dzota
me, tegbetegbe la, ele be Mawu, Mavɔ nanɔ esi. Gake megblɔ be…
256 Azɔ, miɖo ŋku dzi be, nyemele gbɔgblɔm be dzota bibi meli o.
Dzota li le bibim, kple dzo kple dzokpewo. “Afisi e—nyẽwo le…dzo
si metsina o eye nyẽwo mekuna gbeɖe o,” kple dzo kple dzokpewo,
tohehe. Ate ŋu anɔ anyi ƒe alafa bilion ɖeka. Gake ele be nuwuwu
nanɔ anyi nɛ, elabena wowɔ dzota la na abosam kple eƒe dɔlawo.
Eye nu ɖesiaɖe si ke Mawu la, Ŋutɔ, si nɔ anyi le gɔmedzedzea me,
nu ɖesiaɖe do tso Mawu me. Esime Gbɔgbɔ la tututu…
257 Mitsɔ lɔlɔ̃ ƒe Gbɔgbɔ ko, enye Mawu ƒe tsidzɔƒe gã, si le dzadzɛ,
tsimatɔe la. Tso ema dzi la, lɔlɔ̃ trogbo va. Emegbe eɖo ame ƒe lɔlɔ̃ dzi.
Emegbe eɖo gbɔdɔdɔ ƒe lɔlɔ̃ me. Emegbe ege ɖe lɔlɔ̃ bubu ƒomeviwo
me, lɔlɔw̃o kple lɔlɔw̃o, ke ɖeko wòle gbegblẽm ɖedzi heɖiɖi ʋuu
vaseɖe esime wòzu ɖiƒoƒo. Gake gɔmedzedze le numawo katã si. Eye
gbeɖeka la ava wu nu atrɔ tẽ yi gɔmedzetɔa gbɔ; enye Mavɔmavɔ; evɔ
dzodzro, ame ƒe lɔlɔ,̃ fiẽnufiẽnui ƒe lɔlɔ,̃ lɔlɔ̃ mawo katã nu ava tso.
258 Xɔsekpakpa siawo katã si tso xɔse me la nu ava tso. Xɔse vavãtɔ
ɖeka koe li. Xɔse mamleawo katã nu ava tso. Wotro gbo wo tso
tsidzɔƒe vavãtɔ la me.
259 Ke, eyaŋuti, dzota, fukpekpe, fukpekpe meli Mavɔ o. Wohe
fukpekpe vɛ ɖe nuvɔ̃ ta, eye nuvɔẽ he fukpekpe de eme. Ke ne nuvɔ̃
wu nu la, ele be fukpekpe hã, nawu nu. Eye ɣeyiɣia ɖe le anyi nɔ ge,
esi me nuvɔw̃ɔlawo siwo mexɔ Kristo kpɔ o, le tohehe na wo megbe la
ɖewohĩ hena ƒe alafa bilion ɖeka,…Nyemenya o, ɖewohĩ na ƒe bilion
milion alafa ewo. Nyemate ŋu anya agblɔ o. Gake ele be wòava ɖo
nuwuwu, ɣeaɖeɣi, elabena menye nusi le Mavɔ o.
260 Azɔ, míazɔ de ŋgɔ azɔ, ayi ɖe blibonyenye gbɔ. Azɔ miɖo to,
esime míele gegem ɖe Gbedeasi la me.

…bene míagaɖo dzimetɔtrɔ tso dɔwɔwɔ kukuwo me, kple tso
Mawu dzi xɔse,
Kple amenyɔnyrɔ̃ ŋuti nufiafiawo,…kple asidada ɖe ame

dzi,…amekukuwo ƒe tsitretsitsi, kple…ʋɔnudɔdrɔ̃ mavɔ ƒe gɔme
anyi o.

261 Azɔ miɖo to. Nu eve le mía si…Nutata aɖe le mía si afisia, azɔ.
Azɔ afisia tututue míele ɖekamawɔmawɔ gbogboa ɖewo kpɔ ge le.
Azɔ ele be miakpɔ afisi nutata la le. Paulo le agbagba dzem, le afisia,
be yeamã se kple amenuveve dome. Nutata evee le mía si: ɖeka,

nye ŋutilãmetɔ; ɖeka, nye gbɔgbɔmetɔ. Eye Paulo le agbagba dzem
be—be yeade mɔ nu eveawo dome, afia Yudatɔwo. Agbalẽ sia yi na
Hebritɔwo. Ke Hebritɔwo katã le agbagba dzem be woafia be Nubabla
Xoxoa ƒe kpɔɖeŋuwo do sɔli Yeyea. Eyata, nutata evee li le afisia si
ŋu woalé ŋku ɖo.
262 Azɔ miɖo to nyuie esime míele exlẽm. Azɔ egblɔ be:

…minɛ míagblẽ Kristo ƒe nufiafia ƒe gɔmedzedze ɖi, eye míade
ŋgɔgbe ate ɖe blibonyenye ŋu…;

263 Azɔ, míekpɔ esia ŋdi sia, alesie wowɔ mí bliboe. Deblibo, blibotɔe
la kpɔtsotso aɖeke kple fɔɖiɖi aɖeke, nuvɔ̃ ɖeka pɛ hã mele mía ŋu o.
Ɖe miele tetekpɔ ƒe tamea? Gbeɖe. Ɖe miewɔa nuvɔ̃ gbesiagbea? Ẽ,
amegã. Gake, hã, míede blibo elabena míele Eyama me. Eye Mawu
magate ŋu adrɔ̃ ʋɔnu mí wu naneke o (mate ŋu anɔ dzɔdzɔe o), Edrɔ̃
ʋɔnu mí le Eyama me xoxo. Esime Wòdrɔ̃ ʋɔnu Kristo la, Edrɔ̃ ʋɔnum,
Edrɔ̃ ʋɔnu wò. Eye Magate ŋu adrɔ̃ ʋɔnum ake o, elabena Eyama tsɔ
nye ʋɔnudɔdrɔ̃ nenye be woxɔm ƒle.
264 Ke tiketi le asinye matsɔ fia be meƒle nye gaƒoɖokui le
awɔbanuwo ƒe fiase me, amea ɖe nete kpɔ zi ɖeka ko be yeagbugbɔ
xɔe le awɔbanuwo ƒe fiasea me, esime tiketi le asinye vɔ. Mexɔe ƒle.

Eye ne abosam le agbagba dzem be yeatsɔ tohehe da ɖe dzinye la,
tiketi le asinye matsɔ fia be woxɔm ƒle. Ẽ, amegã. Ʋɔnudɔdrɔ̃ megali
o! “Amesi le Nye Nyawo sem, eye wòle Amesi Dɔm ɖa la dzi xɔm le
sesem la, Agbe Mavɔ le esi, eye mava ʋɔnudɔdrɔ̃ me akpɔ o, ke boŋ
eto ku me yi Agbe me.” Tiketi lae nye ma. Enam ŋugbedodo.
265 Azɔ, azɔ nutata la, le afisia.

…bene wòagaɖo dzimetɔtrɔ ƒe gɔmeɖoanyiwo tso dɔwɔwɔ
kukuwo me, kple…xɔse ɖe Mawu dzi o,
…nyɔnyrɔ̃ ŋuti nufiafiawo,…kple asidada ɖe ame dzi,…kple

amekukuwo ƒe tsitretsitsi,…kpakple ʋɔnudɔdrɔ̃ mavɔ ƒe gɔme
anyi o.

266 Azɔ, miɖo ŋku dzi. Ɖe miede dzesi be wogazã nyagbe ma akea?
Míezãe ŋdi sia, “Ʋɔnudɔdrɔ̃ mavɔ.” Ne Mawu ƒo nu zi ɖeka ko la,
Enye Mavɔ. Womate ŋu atrɔe, vie hã o. Eyata, ʋɔnudɔdrɔ̃ li Mavɔ,
ɣesiaɣi la ʋɔnudɔdrɔ̃ wònye. Eye meka dzidzime si me míele agbe le
o la, dzidzime aɖe anɔ agbe, eye se aɖe anɔ anyi, eye eli hena tegbee,
alo hena ɣeyiɣi ɖesiaɖe ko, kple esia kple ekemɛ. Gake Mawu ƒe
ʋɔnudɔdrɔ̃ kpɔtɔ li Mavɔ, Ele be Wòanɔ nenema, elabena Eɖe eƒe Nya
gblɔ. Ne Mawu gblɔ Nya aɖe la, ele be Wòanye nu Mavɔ. Esia le teƒe.
267 Azɔ mina maxlẽ esia na mi le Helagbe me. Miɖo to alesi woŋlɔe.

Eyaŋuti mina míagblẽ—míagblẽ Kristo ƒe nufiafiawo ƒe
gɔmedzedzewo ɖi, Amesi wotsɔ sa vɔ, mina míaʋli—aʋli ɖota
ɖe…
Azɔ, nyemate ŋu axlẽe o. Ele flufluflu. “Eye miagaɖɔ nɔnɔme anyi

ake…” Afii míeɖo.
…menye míagaɖo nudzadzraɖo ƒe nɔnɔme tso dɔwɔwɔ siwo

nana ku la ƒe gɔme anyi o.
268 Azɔ, nyagɔmeɖegbalẽ sia menye nugɔmeɖeɖe aɖeke, kura o.
Ɖeko wònye Helagbe ƒe nyatiwo na nusi Iŋlisigbe la gblɔ. Eye egblɔ
be, “Azɔ míedi be…” Miɖo to afii, mikpɔea.

…menye míagaɖo gɔmeɖoanyiwo na nudzadzraɖo tso
dɔwɔwɔ siwo nana ku me o.

269 Azɔ ne mialé esia ɖe miaƒe susu me la, bena ele nu ƒom
le afisia, bena, “Nudzadzraɖo ƒe nɔnɔmewo nana ku.” Paulo gblɔ
be, “Míagblẽ gɔmedzedzewo ɖi, ne míayi ɖe blibonyenye gbɔ, be
míagaɖo gɔmeɖoɖo anyi ake na dzimetɔtrɔ tso dɔwɔwɔ kukuwo
me kple Mawu dzi xɔse: nyɔnyrɔ̃ ŋuti nufiafiawo, asidada ɖe ame
dzi, amekukuwo ƒe tsitretsitsi, ʋɔnudɔdrɔ̃ Mavɔ o.” “Nudzadzraɖo
ƒe nɔnɔme siwo nana ku,” eyae nye nyagbe nyuitɔwo. Eya nye nusi
Paulo ŋlɔ la. Mikpɔ nusi wòle agbagba dzem be yeawɔa?
270 Azɔ, nusiawo katã, sigbe nyɔnyrɔw̃o: ame ɖeka nyrɔ̃ ame tsɔ
dzeŋẽ, ɖeka tsyɔ mo bu, ɖeka le Fofo, Vi kple Gbɔgbɔ Kɔkɔe ƒe ŋkɔ
me, ame ɖeka le Yesu ŋkɔ me, ame ɖeka le mɔ sia dzi, eye le mɔ ma
dzi, kple nyɔnyrɔw̃o ƒe nu sue vovo siawo katã.
271 Eye kpakple asidada ɖe ame dzi: “Woakafu Mawu, nunana le
asinye be mada asi ɖe ame dzi. Aleluya! Miawo, miate ŋu axɔ Esia le
mɔ sia dzi. Aleluya!”
272 Gblẽ numawo katã ɖe aga, elabena emawo nye dɔwɔwɔ kukuwo,
nudzraɖo siawo, anɔ nu dzram ɖo. Mikpɔea? Ele nu ƒom tso hatsotso
bubu ŋu. Azɔ egblɔ be, “Mina míadzo ɖa le numawo gbɔ, eye míayi ɖe
blibonyenye gbɔ.” Mise Egɔmea? [Ƒuƒoƒea gblɔ be, “Amen.”—Tala.]
273 Eye hame la gale hehem ɖe megbe le nusiawo me. Numae woawo
nɔ agbagba dzem be woawɔ. Hebritɔwo ƒe hame gbãtɔa nɔ agbagba
dzem be yeagblɔ be, “Enyo, mexɔ nyɔnyrɔ̃ to nyɔnyrɔ̃ ɖe tsi me me,
ke—ke mexɔ esia, kple esia, kple nu siawo katã.”
274 Egblɔ be, “Azɔ, migblẽ emawo katã ɖe aga, migblẽe ɖe megbe.”
Ke, azɔ, ɖe wògblɔ be miagawɔe oa? Azɔ miɖo to nusi wògblɔ
kuɖe eŋuti.

Ke esiae míawɔ,…ne Mawu ɖe mɔ.
275 Eye gɔmedzetɔa hã gblɔ nenema ke.

Esiae míawɔ, ne Mawu ɖe mɔ na mí, mikpɔea.
Esiae míawɔ, ne Mawu ɖe mɔ na mí.

276 Nyɔnyrɔw̃o, asidada ɖe ame dziwo, kple nuwo, gake ema menye
blibodede o. Ema nye nudzadzraɖo ŋutilãmetɔ ko. Eye afimae
hamewo se ɖo, egbe, eyae nye ɖe nudzadzraɖo ŋutilãmetɔ ma dzi.
Wo dometɔ ɖeka gblɔ be, “Oo, enyo, tsi la, nyagbe nyɔnyrɔ̃ gɔme enye
ale eye egɔme enye ema.”
277 Ke woɖo ɖoɖowɔhawo anyi: eye ɖeka hlẽa tsi ɖe ame ŋu, eye
bubu kɔa tsi ɖe ame dzi, eye bubu nyrɔã ame atsyɔ mo bu, eye
bubu kemea atsɔe dzeŋẽ, kple nenem nuwo katã; wo dometɔa ɖewo
da asi ɖe dɔnɔwo dzi, eye ɖewo wɔa apostolowo, eye ɖewo wɔa
nyagblɔɖilawo kple bubuawo, to asidada ɖe ame dzi me; heɖea
gbeƒã amekukuwo ƒe tsitretsitsi, nusi sɔ gbe keŋ; kple Kristo ƒe
Mawunyenye gã la, emawo katã sɔ gbe. “Gake,” egblɔ be, “esiawo
katã nye nudzadzraɖo ƒe nɔnɔme ko. Ɖeko míele nua dzram ɖo. Azɔ
mina míayi ɖe blibonyenye gbɔ.” Mikpɔ nutata la? [Ƒuƒoƒea gblɔ be,
“Amen.”—Tala.]
278 Azɔ milé ŋku ɖe ŋu. Afisiae akpa goglo la va le azɔ.

Elabena asẽ na amesiwo me woklẽ ɖo kpɔ, eye woɖɔ dziƒo ƒe
nunana kpɔ, eye wozu Gbɔgbɔ Kɔkɔe ƒe gomekpɔlawo,
Eye woɖɔ Mawu ƒe nya nyui,…kple xexeame si le vava ge ƒe

ŋusẽ kpɔ,
Eye wogade megbe la, asẽ na wo bena woagawɔ wo yeyee

hena dzimetɔtrɔ; le esi wogaklã Mawu Vi la ɖe atitsoga ŋu na
wo ɖokui eye wona wodo ŋukpee la ta.

279 Azɔ, menya nusi le miaƒe tame azɔ mi senyahelawo, gake mieda
ƒu. Mikpɔea? Esɔ gbe. Metsi tre ɖe esia dzi, eye Biblia ɖo kpe edzi,
bena, “Ne Mawu ɖe amea ɖe kpɔ ko la, ekpɔ ɖeɖe hena ɣeyiɣi la kple
Mavɔmavɔ.” Miate ŋu awɔe be Wòagblɔ nya bubu o.
280 Ŋɔŋlɔdzituɖola aɖe va gbɔnye, eteƒe medidi o, hegblɔ be, “Melé
wò le nya ɖeka me, Mawunyagblɔla Branham. Melé wò le nya ɖeka
me. Ègblɔ be, ‘Ne amea ɖe kpɔ ɖeɖe la, magate ŋu abu o’?”
281 Megblɔ be, “Nenemae Mawu gblɔ.”
282 Egblɔ be, “Medi be mabia nyaa ɖe wò. Saul nye nyagblɔɖila, eye
wògblɔ nya ɖi. Ke ènya be enye Mawu ƒe amesiamina. Biblia gblɔ be
eyae wònye. Eye wòwu eɖokui, ebu.”
283 Megblɔ be, “Ebua?” Megblɔ be, “Biblia gblɔ be ekpɔ ‘ɖeɖe.’ Esi
wòtrɔ zu Mawu ƒe futɔ megbe hã, egakpɔ ɖeɖe kokoko. Biblia gblɔ
be ekpɔ ɖeɖe. Eye, le nuwo katã megbe la, mewu eɖokui o. Filisitɔ
aɖee wui, eye Dawid wu Filisitɔ la le esi wòwui ta. Edze eya ŋutɔ ƒe

yi nu, eƒe akplɔ, eƒe yi nu, ewɔe, gake. Esia mewui o. Ke Filisitɔ aɖee
wui. Eye esime Saul yi ɖe adzetɔ la gbɔ le afima, eye woyɔ Samuel ƒe
gbɔgbɔ nɛ, elabena mekpɔ yi ɖe Ŋutikɔkɔe me o, enɔ paradiso me le
nyitsuwo kple gbɔtsuwo ƒe ʋu te esi mate ŋu aɖe nuvɔ̃ ɖa o. Gake ele
be teƒea ɖe nanɔ anyi wòalala le, esi woyɔ be paradiso, vaseɖe esime
wòage ɖe me.”
284 Afimae mi Katolikotɔwo mietsaka le. Mikpɔea? Azɔ, paradiso
megali fifia o. Míeyina Mawu ƒe Ŋku me tẽ.
285 Eye esi Endor ƒe ŋɔl̃iyɔla la yɔ Samuel ƒe gbɔgbɔ vɛ la, enɔ tsitre
ɖe afima. Eye nyɔnua tsyɔ mo anyi, hegblɔ bena, “Nukata nèblem?”
286 Ke menye ɖeko Saul nɔ tsitre ɖe afima…Samuel medi be magblɔ,
le eƒe nyagblɔɖila ƒe awuʋlaya me o, ekpɔtɔ nye nyagblɔɖila. Egblɔ
be, “Nukata nèyɔm tso nye dzudzɔ la me,” ebe, “esi wònye be èzu
futɔ na Mawu?”
287 Egblɔ be, “Enyo, Urim gbe be yemagaƒo nu nam o. Nyagblɔɖila
megale nya gblɔm ɖi nam o. Eye nyemate ŋu aku drɔẽ hã o.”
288 “Enyo,” Samuel gblɔ be, “èzu futɔ na Mawu. Gake etsɔ aʋa la atrɔ
bubue, eye èle kuku ge etsɔ si gbɔna. Eye le wɔaleawoɣi, etsɔ si gbɔna
zãme la, ànɔ anyi kplim.” Ne Saul bu la, ekema Samuel hã bu, woa
kple eve wole du. Kakaɖedzitɔe. Nenema Biblia gblɔ.
289 Azɔ, nàte ŋu atra ayi ɖe seselelãme me, kple aɖeyeye dodo, kple
ɣli dodo, kple ʋuʋu kpekpekpe, ƒoƒo tititi, dusisi ayi agagbɔ le gbaka
me. Naneke metsi tre ɖe ema ŋu o. Gake nàte ŋu awɔ ɖokuiwò be
nàxɔ se be yekpɔ ɖeɖe gake mekpɔe o, mekpɔ ɖeɖe o. Wò agbe aɖo
kpe nusi nènye la dzi. Yesu gblɔ be awɔe, “Miatsɔ woƒe kutsetsewo
adze si woe.” Wò agbe aɖo kpe dzi nenye be èkpɔ ɖeɖe alo mekpɔe
o, ne mèke nu kura o hã. Aɖo kpe edzi nusi nènye.
290 Gake tatra siawo katã kple seselelãme kple hame ɖoɖo, “Kple
wonyrɔm̃ le Yesu ƒe Ŋkɔ me, aleluya, menya be Esu asinye,” ema
mefia naneke o.
291 “Wonyrɔm̃, le Fofo, Vi, Gbɔgbɔ Kɔkɔe, ƒe ŋkɔ me, tsyɔ mo bu, zi
etɔ.̃ Esu asinye.” Ema mefia naneke o.
292 Paulo gblɔ be, “Mina míade ŋgɔgbe ate ɖe blibonyenye ŋu azɔ.”
Míele nu ƒom tso blibodede ŋu. Eye ne míeti esia yome va yi la,
miakpɔ bena, ame deblibo enye Ametiatia. Maɖo kpe edzi na mi, le
minuti ʋeea ɖewo me, kpakple Biblia. Ametiatiawoe amesiwo Mawu,
doŋgɔ na xexeame ƒe gɔmeɖoanyi la, kpɔ wo dometɔ ɖesiaɖe. Eye
Wòdɔ Yesu ɖa be wòava xɔ ame mawo aƒle, menye xexeame blibo o.
Edii nenema, gake ele be Wòata mɔ na amemawo. Eye mɔnu ɖeka si
Wòate ŋu awɔe le la, enye be Wòadɔ Kristo ɖa; ale be Wòate ŋu ava,

anye avuléle le míaƒe nuvɔw̃o ŋuti, bene amesiwo wotia la, Wòate ŋu
akplɔ wo va Eɖokui gbɔ, le Ŋutikɔkɔe me.
293 Ɖe miate ŋu asusui kpɔ be Mawu tsɔ alɔgblɔdɔ le Eƒe dɔwɔƒe
kplɔm nenema gbegbea, ale be wòagblɔ be, “Enyo, ɖewohĩ amea ɖe
asusu le Ŋunye be nublanuitɔ vavã, ɖewohĩ woava ahakpɔ ɖeɖe”?
Mawu mele kuku ɖe ge na wò be nàwɔ naneke o. Ne kukuɖeɖe aɖe
li la, wòe hiã be nàɖe kuku, menye Mawu o.
294 Ke esime, Kristo ku be yeaɖe amesiwo Mawu, to nyanyaɖi me, tia
be woado go Ye le gama kpɔtsotso alo ayiléle manɔnui. Hafi woaɖo
xexeame gɔme anyi la, Ekpɔ wò le Ŋutikɔkɔe me. Nenema Biblia gblɔ,
Efesotɔwo, ta 1 tɔ. Ta 5 lia 1.tɔ, kpukpui 1 tɔ. Mawu ɖo mí ɖi to
nyanyaɖi dzi.
295 Azɔ, ne Mawu wɔ nenema, heɖo mí ɖi hafi woɖo xexeame gɔme
anyi, henya mía dometɔ amesiame kple eƒe ŋkɔ, hafi woɖo xexeame
gɔme anyi, eye wòtia mí na Agbe Mavɔ, eye wòdɔ Yesu Kristo ɖa be
wòaxɔ mí aƒle, ema, le ƒe akpe adẽ siwo va yi me la, Ekpɔ mí, bena
míava do akafu Ye le Ŋutikɔkɔe me, aleke nàte ŋu abu gbeɖe?
296 Azɔ, ne èkpɔ ɖeɖe la, ɖe èkpɔ ɖeɖe. Ne Mawu ɖe wò fiẽ sia,
henya bena Yele bu wò ge le ƒe ewo me tso egbe dzi la, Egblẽ Eya
Ŋutɔ ƒe tameɖoɖo la me; Mawu, seƒemanɔsitɔ, Ŋusẽkatãtɔ, Mavɔtɔ,
nunya mavɔ la, menya nu sɔgbɔ ekem be wòate ŋu anya nenye be
nàte ŋu alée ɖe asi ɖo nuwuwu alo màte ŋui o. Ekema, ne Eɖe wò,
hegblɔ be, “Enyo, mawɔ dodokpɔ nɛ, eye makpɔ nusi wòawɔ ɖa,”
ekema Menya nuwuwu tso gɔmedzedzea me o. Mawu nya nusi wɔm
Wòle, migaxa nu kura le ema ŋu o. Nye kple wòe le nu klim le yiyim.
Mawu nya nusi wɔm Wòle. Eye Enya be míe…nenye be míalé eme
ɖe asi ɖo nuwuwu, alo nusi míawɔ.
297 Azɔ, Biblia gblɔ nenema, Esau kple Yakob, hafi woava dzi wo
dometɔ ɖesiaɖe la, Mawu gblɔ be, “Melɔ̃ ɖeka, eye melé fu ɖeka,”
hafi wova gbɔ gbɔgbɔ gbãtɔ la, bena Eƒe tiatia nate ŋu anɔ te sesĩe.
298 Amekae nye Abraham (Míaɖo egbɔ le minuti ʋeea ɖewo me,
le anyime afisia.), ameka wònye, bena Mawu nayɔe, naɖee naneke
mawɔmawɔ? Mawu wɔ nubabla kple ame, ame gbã eƒe nubabla la.
Gake Mawu wɔ Nubabla sia kple Ye ŋutɔ ɖokui, heka atam ɖe edzi,
na Eɖokui, ame meɖo naneke awɔ le eme o. Enye Mawu Ŋutɔ ƒe
nyanyaɖi, Ewɔ esia, alekekee hã.
299 Azɔ, miagblɔ be, “Enyo, Nɔviŋutsu Branham, ekema ne mezu
Kristotɔ la, mate ŋu awɔ nusianu si medi la?” Kakaɖedzitɔe. Ne èzu
Kristotɔ la, wɔ nusianu si nèdi. Ke made megbe nɛ be, didia ɖeke
manɔ mewò be nàwɔ vɔ̃ o. Nàwɔ nu ɖesiaɖe. Mewɔna nu ɖesiaɖe si
medi la ɣesiaɣi. Ke ne mele Aƒetɔ subɔm elabena mele vɔvɔm̃ be mava

yi dzota me la, nyemele Esubɔm nyuie o. Ne mewɔ nuteƒe na srɔñye
elabena mele vɔvɔm̃ be ava gbem ta la, nyemenye srɔŋ̃utsu nyui o.
Gake nyemade abi eŋu ɖe naneke ta o, elabena melɔẽ.
300 Nenema wòle kple Kristo, ne wodzi ame to Mawu ƒe Gbɔgbɔ me.
Menye le esi wòdo ɣli, ƒo nu kple aɖeyeye, alo ɖo seselelãme ta o;
gake le eƒe dzi me la, lɔlɔ̃ ge ɖe eme hexɔ xexeame ƒe teƒe. Magblɔe
na wò, elɔña Eyama. Ezɔna Kplii, gbesiagbe. Mele be nàgblɔe nɛ be,
“Menyo be woawɔ esia, alo ema, alo ekemɛ o.” Enya be menyo o. Eye,
ne ele zɔzɔm la, enye Mawu ƒe amenuveve gã la ƒe emetsonu si woɖo
ɖi. Nenema pɛpɛpɛ.

Elabena asẽ na amesiwo me woklẽ ɖo kpɔ,…eye wozu dziƒo
yɔyɔ…ƒe gomekpɔlawo…
Azɔ, ɣeaɖewoɣi la míexɔna se bena emae nye amea ɖe si me

woklẽ ɖo kpɔ eye wògade megbe, gake Biblia meŋlɔe nenema o.
“Enye nu sesẽ gbidigbidi be amea ɖe,” egblɔ le afisia be, “si xɔ Gbɔgbɔ
Kɔkɔe, be wòagade megbe.” Azɔ mixlẽ esia ne miakpɔ ɖa be ɖe mele
teƒe o mahã. Milé ŋku ɖe afisia ŋu, mitsɔ nuxexlẽ la, nuxexlẽ blibo
la, kple emenyawo, tometi la, boŋ.
301 Azɔ edze egɔme le nu ƒom kuɖe, nusi wònye ŋu? “Mina
míayi ɖe blibonyenye gbɔ.” Azɔ, egblɔ be, “Menye ŋutilãmenu,
aɖo gɔmeɖokpe la le afisia kuɖe nufiafiawo kple nyɔnyrɔ̃ kple
nudzadzrawo, kple bubuawo ŋu o. Migana míawɔ nenema o.
Mina míayi ɖe blibonyenye gbɔ.” Tanya la enye blibonyenye, eye
blibonyenye vana to Kristo dzi. Ke aleke míegena ɖe Kristo mee?
To hame ɖoɖo mea? “To Gbɔgbɔ ɖeka dzi wonyrɔ̃ mí katã ɖe Ŋutilã
ɖeka me.” Menye to: ado aɖeyeye ɖe eme; ɖeka o, menye asinana de
eme; ɖeka o, menye nyɔnyrɔ̃ ɖe tsi me de eme ɖeka o. “Ke boŋ to
Gbɔgbɔ ɖeka dzi wonyrɔ̃ mí katã ɖe Ŋutilã ɖeka me.” Miese egɔmea?
Emae nye blibonyenye la.
302 Eye ne èva ɖo Esia me la, èle Kristo me, eye xexeame ku na
wò. Eye nànɔ nu ƒom kple Alẽvi la gbesiagbe, eye Mawu akplɔ wò
afɔtoƒewo, nusi nàwɔ la. Oo, tetekpɔ kple dodokpɔ siwo me míetona
la! Nàgblɔ be, “Ɖe tetekpɔwo nava dziwòa?” Ẽ, amegã. Nusie nye…
303 Amenuveve enye nusi Mawu wɔ nam, dɔwɔwɔwo nye nusi mewɔ
na Mawu. Azɔ, wole etsɔ ge awɔ nufiafia, wosusu bena dɔwɔwɔwo
nye nusi wò dzenawo kpɔ la. Nenye nenemae la, meganye nunana
faa o. Amenuveve enye nusi Mawu wɔ na wò, “To amenuveve me
woɖe wò.” Eye dɔwɔwɔwo nye nusi èwɔ le akpedada ɖe amenuveve
si Wòɖe fia wò la ta. Ke ne èlɔ̃ Eyama la, àdi be yeawɔ dɔwo na Aƒetɔ.
Kakaɖedzitɔe, elabena, ale, è—èlɔ̃ Eyama.

304 Esi mexɔ Meda Broy, abe srɔñye ene la, eyae nye nusi lɔlɔ̃ wɔ
nɛ. Nusi wòwɔ, le ŋudzedzekpɔkpɔ me la: enye nyɔnu nyuia ɖe,
si nɔa aƒe me, léa be na ɖeviwo, eye wònɔa agbe nyui vavã. Ema
menye le esi mímeɖe mía nɔewo ta o; míeɖe mía nɔewo. Gake ewɔna
esia abe akpedada ene. Ne eyi ɖale tsa ɖim le dua me, gbesiagbe,
heyina ɖe nukpotoe fiase ɖesiaɖe me, hele mɔdodowo dzi ayi gbagbɔ,
eye maklɔ agbawo gbeɖe o, alo nu bubua ɖeke o hã, míegaɖe mía
nɔewo kokoko. Madamadatɔe. Esime meɖe adzɔgbe la, nya ma vɔ.
Enye srɔñye. Zi alesi agbe le menye la, enye srɔñye. Emae nye eƒe
adzɔgbeɖeɖe. Gake ekae nye akpedada si wòwɔ ɖe eta: Enɔa aƒe me,
heléa be na ɖeviwo, hedzea agbagba be yeanye srɔñyɔnu vavã.
305 Mate ŋu ado go adzo ɣeawokatãɣi, anɔ tsa ɖim le dukɔa me,
agblẽe ɖe dɔ, kple nusianu, agblẽ ɖeviawo ɖi esi womakpɔ naneke
aɖu o; míekpɔtɔ nye srɔt̃ɔwo. Ne egagbem gɔ̃ hã, mekpɔtɔ ɖe srɔ,̃
zi alesi agbe le nye ŋutilã me. Meɖe adzɔgbe ma, “Vaseɖe ku namã
mía dome.” Ele teƒe. Míegaɖe srɔ̃ kokoko. Gake, hã, menye srɔŋ̃utsu
ƒe kpɔɖeŋu dahe aɖe. Awɔ srɔñyɔnu ƒe kpɔɖeŋu dahe aɖe. Ekema
ne míelɔ̃ mía nɔewo la, míalé ɖe mía nɔewo ŋu eye míadro agba
la, ɖedu.
306 Nenemae Mawu kple Eƒe Hame la le. Ne wodzi wò ɖe Mawu
Fiaɖuƒe la me la, dzi kple anyiwo aganɔ ŋuwò, nyateƒee, gake èganye
Kristotɔ kokoko, kokoko la wogadzi wò to Mawu ƒe Gbɔgbɔ me.
Mawu ate ŋu aɖe wò ɖa le anyigba dzi kaba.

…esẽ na amesiwo me woklẽ ɖo kpɔ, eye woɖɔ…dziƒo nunana
kpɔ,…

…eye woagade megbe gbeɖe la, be woagawɔ wo yeyee hena
dzimetɔtrɔ;…

307 Azɔ, menya afisi bum miele kuɖe, hame la ŋu. Mina makplɔ mi
yi ɖe nane si gasesẽ wu vie la gbɔ, ale be se—senyahelawo ƒe akpadzi
nazi ɖoɖoe vavã. Mina míayi ɖe Hebritɔwo, ta 10 lia me, eye míakpɔ
esia hena ɣeyiɣi via ɖe ko.
308 ta 10 lia, kpukpui 26 lia.

Elabena ne míexɔ nyateƒe la ƒe sidzedze la…hafi bua wɔ nuvɔ̃
la, vɔsasa ɖe nuvɔ̃ ta megali o,
Ke boŋ vɔvɔm̃ɔkpɔkpɔ…na ʋɔnudɔdrɔ̃ kple dzo ƒe nuʋaʋã, si

afiã aɖikatɔwo ɖa keŋ la koe li.
Ne amea ɖe do vlo Mose ƒe sea la ekuna nublanui

makpɔmakpɔe le ɖaseɖila eve alo etɔ̃ ƒe nya nu:
Fetu vɔ̃ wu ka, miele bubum…susum be adze, …tu afɔ…

amesi tu afɔ Mawu Vi la dzi, eye wòbu nubabla ƒe ʋu, si wotsɔ

kɔ eŋuti la, nu makɔmakɔe, eye…wodo vlo amenuveve dɔwo
mahã?

309 Azɔ miagblɔ be, “Ekae kuɖe ema ŋu, Nɔviŋutsu Branham? Nuka
numa ɖi?”

Azɔ, be maxlẽ nu ko, mesusu be, “Ŋɔŋlɔ la megblɔ nenema o.”
Ema mele nu ƒom tsoe Kristotɔ ŋu o. Ema le nu ƒom kuɖe amea ɖe si
se Nya la hetrɔ ɖa tso Egbɔ. Mikpɔea?

Elabena ne míewɔ nuvɔ…̃(Nukae nye nuvɔ?̃ Dzimaxɔse.)…
ne míebua gbe dzixɔse emegbe ne wogblɔ nyanyuie la fia mí
vɔ la, vɔsasa ɖe nuvɔ̃ ta megali o,

310 Nukae nye nuvɔ?̃ Dzimaxɔse. Mixlẽ Yohanes Kɔkɔe, ta 4 lia.
Yesu gblɔ be, “Amesi mexɔe se o la wobu fɔe xoxo.” Nuvɔ̃
menye sigayɔyɔ o, ahanono, ahasiwɔwɔ o. Èwɔna esia elabena ènye
dzimaxɔsetɔ. Emawo nye eƒe kutsetsewo ko. Èwɔna esiawo elabena
ènye dzimaxɔsetɔ. Adzudzɔ sigayɔyɔ ɖeɖe, adzudzɔ ahanono, kple
bubuawo nenema la, ema mefia be ènye—ènye Kristotɔ o. Emawo
nye wò dzimetɔtrɔ ƒe kutsetse ko. Gake, nàte—nàte ŋu awɔ esi alo
ekemɛ, eye kokoko la mànyee o.
311 Azɔ mide dzesii.

…amesi bua gbe dzixɔxɔ se le esime wò…
312 Menye—menye, “Esime wòxɔ Kristo ɖe eƒe dzi me vɔ o.” Biblia
megblɔ nenema o. Ebe, “Amesi…”

…ne míebua wɔ nuvɔ,̃ bua gbe dzixɔxɔ se, esime…míexɔ
nyateƒe la ƒe sidzedze vɔ megbe la,…
Mise emea? Mele nu ƒom na Kristotɔ, kura o.

313 Nyɔnua ɖe va gbɔnye, eteƒe medidi o, eye wògblɔ be,
“Nɔviŋutsu Branham, menye Kristotɔ, gake megblɔ busunya ɖe
Gbɔgbɔ Kɔkɔe ŋu.”
314 Megblɔ be, “Mele bɔbɔe o.” Kristotɔ mate ŋu agblɔ busunya ɖe
Gbɔgbɔ Kɔkɔe ŋu o. Màte ŋu awɔe o. Kristotɔ ƒe gbɔgbɔ ɖia ɖase kple
Kristo ƒe Gbɔgbɔ. Mikpɔea? Eye nàyɔ Mawu ƒe nu ɖesiaɖe, be enye,
“Mawu tɔ.”
315 Gake ne ŋutilãmesusu le asiwò la, nàɖu fewu le ŋu ako Gbɔgbɔ
Kɔkɔe la; Nyemetsɔ le me zi alesi èdea sɔleme o, èkpɔtɔ nye nuvɔw̃ɔla,
eye èle busunya gblɔm ɖe Gbɔgbɔ Kɔkɔe ŋu. Esime wokpɔ be Yesu
dze si woƒe susuwo la, wogblɔ be Enye “afakala.”
316 Yesu gblɔ be, “Miele…Matsɔe ake mi ɖe esia ta, gake ne Gbɔgbɔ
Kɔkɔe va la, ne miegblɔ nya ɖeka tsitre ɖe Eŋu la, womatsɔe
ake mi o.”

Elabena, wogblɔ be, “Gbɔgbɔ makɔmakɔ le Eme,” henɔ Mawu ƒe
Gbɔgbɔ yɔm be, “nu makɔmakɔ.”

Kristotɔ mate ŋu awɔ nenema o. Kristotɔ ayɔ Mawu ƒe Gbɔgbɔ
ɣesiaɣi be, “Dzɔdzɔenyenye.” Mikpɔea? Kristotɔ mate ŋu agblɔ
busunya ɖe Gbɔgbɔ Kɔkɔe ŋu o. Amesi le egodo la eyae gblɔa
busunya.
317 Ema menye Kristotɔ siwo tsi tre ɖe afima o. Esia nye
kɔnyilawo, enye Yuda haxoxoametɔwo, mawuŋunusrɔ̃ ƒe dɔktawo,
kple bubuawo, ke wonɔ fewu ɖum le Eya kple Eƒe dɔwɔwɔwo
ŋu, henɔ Mawu ƒe dɔwɔwɔwo yɔm, bena, “Gbɔgbɔ makɔmakɔ ye
le ewɔm.”
318 Ke ame nenie miesusu egbe be wole busunya gblɔm ɖe Gbɔgbɔ
Kɔkɔe ŋu, siwo xɔ D.D.D., Ph.D. ƒe ɖaseɖigbalẽ ɖe woƒe ŋkɔ
me? Ame gã nenie, nye Haxoxoa ƒe kɔlialiatɔwo, Katolikotɔwo,
Protestantetɔwo, siwo zɔna le mɔwo dzi ahanɔ fewu ɖum le Gbɔgbɔ
Kɔkɔe ƒe dɔwɔwɔ ŋu, ke wonye agbalẽnyala zɔzrɔẽwo, hezrɔ̃ ko wu
awuŋukpe? Ele teƒe. Gake woɖua fewu le Gbɔgbɔ Kɔkɔe ŋu, ke eyata
wogblɔa busunya ɖe Eŋu.

Gake Kristotɔ si wogbugbɔ gadzi la mate ŋu awɔ nenema o.
Eya agblɔ be, “Amesia nye nɔvinyeŋutsu. Ema nye Mawu gbagbe ƒe
Gbɔgbɔ.” Ema le eteƒe. Kristotɔ mate ŋu agblɔ busunya ɖe Gbɔgbɔ
Kɔkɔe ŋu o.
319 Nuvɔw̃ɔlae gblɔa busunya ɖe Gbɔgbɔ Kɔkɔe ŋu; dzimaxɔsetɔ,
nuvɔw̃ɔla la, “dzimaxɔsetɔ aɖe.” Nu eve koe li: loo ènye xɔsetɔ, alo
dzimaxɔsetɔ.
320 Azɔ, mide dzesi afisia, be míawu esia nu nyuie vavã azɔ. Mekpɔ
ŋutega aɖe si ɖea fu nam kokoko. Ƒea ɖewo va yi la menɔ ekpɔm
nenema. Megblɔ be, “Oo, ne ame xɔ Gbɔgbɔ Kɔkɔe kpɔ, eye emegbe
wòde megbe la, ebu gbidii.” Nyemate ŋu akpɔ alesi mawɔ esia kple
ekemɛ naɖo ta o.
321 Megblɔ be, “Ekema nukaŋuti Biblia gblɔ, bena, ‘Amesi le Nye
Nyawo sem eye wòle Amesi Dɔm ɖa la dzi xɔm le sesem la Agbe
Mavɔ le esi, Mavɔ, eye mava ʋɔnudɔdrɔ̃ me o, ke boŋ eto ku me yi
Agbe me mahã. Amesiwo katã Fofo la tsɔ Nam la woava Gbɔnye, eye
wo dometɔa ɖeke mabu o, mafɔ wo ɖe tsitre le ŋkeke mamleawo me.
Amea ɖeke mate ŋu axɔ wo le Nye asinye me sesẽe o’? Aleke numa
tra ɖa tso esia gbɔ? Ɖeko nyemate ŋu se eme o. ‘Ne ele bɔbɔe na
amesiwo me woklẽ ɖo kpɔ la.’” Mesusu be, “Nane mesɔ gbe o. Ɖeko
nyemate ŋu ase eme o.”

Ke meyi Pentekostetɔwo ƒe takpekpe suea ɖe me, anɔ ƒe
geɖewo esi.

322 Ame ɖeka pɛ hã mesusɔ ɖe hamea me, fiẽ sia, mesusui, si aɖo
ŋku edzi o. Anɔ ƒewo va yi, esia nye le ɣeyiɣi si me wotu agbadɔ
la lɔƒo gɔ̃ hã. Negbe, anye Nɔviŋutsu Graham si le megbe afima,
alo amea ɖe. Nyemenya o, wòe nɔ afisia gbã, alo menye nenema,
nɔviŋutsuwo. Nɔviŋutsu Mahoney, mesusu be, enɔ anyi. Ẽ ɖe. Doŋgɔ
teti hafi mava ɖe srɔ.̃
323 Nunana ma nɔ dɔ wɔm, menɔ vɔvɔm̃. Wogblɔ nam be etso abosam
gbɔ. Nyemenya kpɔ o vaseɖe esi Aƒetɔ ƒe Dɔla la gblɔe nam o.
324 Meyi ɖe Mishawaka, eye menɔ anyi ɖe takpekpe ma me, ke
nyemese aƒadodo kple ɣlidodo kple Mawu kafukafu nenema tɔgbe
kpɔ o. Mesusu be, “Nɔviŋutsu, esia nye Dziƒo.” Ke, oo, alesi wonɔ
yiyim nɔ gbɔgbɔm.
325 Ele na wo be woawɔe le Anyiehe, ɖe ameɖeɖeɖeaga ta.
Ameyibɔwo kple yevuwo wonɔ du. W. ƒe P.A. kple J.C. ƒe P.A. woƒo
ƒu wɔ ɖeka xoxo eye wozu Pentekoste Wɔɖeka. Ke nyɔnyɔ̃ kae ma
wɔm wonɔ, le Nɔviŋutsu Rowe ƒe agbadɔ me le Mishawaka. Eye nye
la, menye ɖevi si kpɔ nu memi vie, menɔ anyi ɖe megbe zikpui dzi,
henɔ nusiawo katã kpɔm. Nyemekpɔ nusiawo tɔgbe kpɔ tsã o.
326 Ŋutsua ɖe nɔ anyi ɖe afisia…Nyemegblɔ nya sia kpɔ le hahoo
dome o. Ŋutsu ɖeka nɔ anyi ɖe akpa ɖeka, eye ŋutsu ɖeka ɖe akpa
kemɛ, eye ɖeka ƒo nu kple aɖeyeyewo, eye evelia ɖe egɔme. Eye
woagblɔ nuwo be wogbɔna dzɔdzɔ ge. Emegbe, ame sia aƒo nu kple
aɖeyeyewo, eye ame kemɛ aɖe egɔme. Mesusu be, “Míatɔwo, ɖe
esia mewɔ nuku oa!” Mesusu be, “Edzeani loo! Amesiawo lanye
Mawudɔlawo, siwo ɖi va le amegbetɔ ƒe nɔnɔme me.”
327 Enyo, dolla ɖeka kple peni blaeve vɔ atɔ̃ koe nɔ asinye, be matsɔ
gbɔ va aƒee, ke ɖeko ma—ma—mate ŋu aƒle gaz tank ɖeka. Medɔ alɔ̃
ɖe bligble aɖe me le zã ma me. Eƒe akpaa ɖe le agbalẽa ɖe me, gake
menye wo katãe o, elabena nyemedi be made abi wo ŋu o. Ke ale, le
zã ma me la, wogblɔ be, “Mawunyagblɔlawo katã nava nyagblɔkpe
dzi.” Eye menɔ nyagblɔkpe dzi. Nyee nye mawunyagblɔla ɖevitɔ wu
le afima ɣemaɣi.
328 Ale, le ŋufɔke la, wobia tso asinye be magblɔ mawunya. Meɣla.
Minyae, ameyibɔ ŋutsu la gblɔ be, “Eyae nye si.” Miɖo ŋku ŋutinya
la dzi, esime menɔ anyi ɖe afima wòklo nu le dzinye.
329 Ke ale le gbeƒãɖeɖe vɔ megbe gbemagbe la, menɔ zɔzɔm le afima,
mesusu be “Ne mate ŋu akpɔ ame eve mawo la.” woawoe kplɔ
takpekpe la. Ɖeka atsi tre eƒe ŋku me afu kpii; aƒo nu kple aɖeyeye.
Eye ame evelia laɖe egɔme, agblɔ nyawo, “ALE AƑETƆ GBLƆ ESI,
‘Ame tutɔ-tutɔ aɖe le afisia, si ƒe ŋkɔe nye ale-ale, si wòle be wòawɔ

nu tutɔ-tutɔ sia.’” Nɔviŋutsu, nua nye nyateƒe. Eye ame kemea natsi
tre aƒo nu kple aɖeyeye, eye wòaɖe egɔme.
330 Mesusu be, “Oo, míatɔwo, ɖe esia menyo ŋutɔ oa!” Ale,
gbemagbe, mesusu be, medzo yi ɖado gbe ɖa. Mesusu be, “Aƒetɔ, Wò
gawɔ esia nam ake.” Nyemenya alesi mayɔe o, ŋutegawo.
331 Medo go yi ɖado gbe ɖa, hebia Aƒetɔ be nekpe ɖe ŋunye. Meƒo
xlã xɔa, eye eva me be meke ɖe wo dometɔ ɖeka ŋu. Azɔ, Aƒetɔ la na
mɔnua ɖem metsɔ nya nuwo. Mena asii. Megblɔ be, “Èfɔa?”

Egblɔ be, “Wò hã èfɔa? Ŋkɔwò ɖe?”
Eye megblɔ be, “Branham.”
“Oo,” egblɔ be, “wòe nye ɖekakpui si gblɔ mawunya ŋdi sia.”
Mebe, “Ẽ, amegã.”

332 Esi meɖo dze kplii la, melé eƒe gbɔgbɔ. Ke enye Kristotɔ vavã,
nɔviŋutsu, Kristotɔ dzadzɛ aɖe ko. Medi be magblɔ be, enye xɔsetɔ.
Mesusu be, “Oo, ɖe esia menyo ŋutɔ oa!”
333 Eye anɔ abe gaƒoƒo ɖeka tso ɣemaɣi, le ʋu gã aɖe gbɔ le afima,
wònye menɔ ʋu gã aɖe kpɔm, si dzi woŋlɔ “Yesu Ɖeka ɖo” ɖe eƒe
megbe, ke ŋutsu evelia nɔ tsitre ɖe afima. Eye mezɔ yi egbɔ hegblɔ
be, “Èfɔa, amegã?”
334 Egblɔ be, “Wò hã èfɔa?” Ebe, “Wòe nye Nɔviŋutsu Branham, si
ƒo nu ŋdi sia.”
335 Megblɔ be, “Ẽ, amegã. Nyee.” Megblɔ be, “Woagagblɔea, mekpɔ
ŋudzedze le Mawu ƒe nunana gã ma si wɔ dɔ le mi nɔvi eveawo
me la ŋu.”
336 Egblɔ be, “Akpe na wò, Am. Branham.” Eye mede asi eƒe gbɔgbɔ
ŋkɔ sese. Ŋutega aɖe va. Eye ne anye be meƒo nu na ayemenuwɔla
aɖe kpɔ la, emae nye wo dometɔ ɖeka. Esrɔã nye nyɔnu ɖa-yibɔtɔ.
Ele agbe kple nyɔnu ɖa-hẽ tɔ aɖe, hedzi vi eve le eƒe dɔme. Menye
Kristotɔ tsɔwu naneke le xexeame o.
337 Ale megblɔ be, “Nuka mee meva ɖo? Mesusu be menɔ
Mawudɔlawo me, ke azɔ la anye be gbɔgbɔvɔw̃o dome mele. Nane
dzɔ. Le afisia ame ɖeka li, nye Kristotɔ vavã; ke Gbɔgbɔ ɖeka ma ke si
le dzadzam ɖe ame sia dzi la, le dzadzam ɖe ame sia hã dzi.” Megblɔ
be, “Azɔ metɔtɔ keŋ.” Nyemenya nusi mawɔ o. Medo ɣli heɖe kuku,
na Aƒetɔ. Nyemenya eka maxɔ o.
338 Esusɔ vie be woakplɔm de…Ebiam be ɖe mexɔ Gbɔgbɔ Kɔkɔea,
ŋutsu sia biam, eye megblɔ be, “O, amegã, menye le alesi miawo
miexɔ Esiae o.”

Ebe, “Èƒo nu kple aɖeyeyea?”

Megblɔ be, “O, amegã.”
Egblɔ be, “Ekema Mèxɔ Esia o.”

339 Ale megblɔ be, “Ɖewomahĩ tɔwò dzɔ, nɔvinyeŋutsu. Dewohĩ
nyemexɔe o, elabena nusi le mia si la mele asinye o.” Eye le ɣeyiɣia
ɖe megbe la, dzi nɔ dzɔyem be nyemexɔe o.
340 Ekema ale menɔ ŋku lém ɖe eŋu, eye mekpɔ alesi nua nɔ
yiyimee.
341 Ke, gbeɖeka, medo go yi afisia nɔ gbe dom ɖa, eteƒe didi. Magblɔ
nusitae la na mi, amesi ta menɔ gbe dom ɖa ɖo, enye Roy Davis. Eye
medo go yi afisia nɔ gbe dom ɖa, elabena eyɔm be “suɖuividzĩ,” eye
menɔ gbe dom ɖa na Mawu be wòatsɔe kee ɖe eta. Ke nyadzɔdzɔgbalẽ
aɖe nɔ esi le afima, eŋlɔ agbalẽ aɖe. Eye nyadzɔdzɔgbalẽ ma lé dzo
hefiã keŋ, le zã evea ɖewo me le ema megbe, esime wonɔ eme kem.
342 Ke ale menɔ tsitre ɖe afima le agado xoxoe aɖe me le Green Mill
ƒe megbe. Medo go ɖe afima. Eye menɔ gbeme afima, nɔ gbe dom ɖa,
anɔ ŋkeke eve. Metsɔ nye Biblia da ɖe atikpo aɖe dzi, teƒe si, mefia
Nɔviŋutsu Wood, eteƒe medidi o, meda nye Biblia ɖe edzi. Menɔ anyi
da ata atilɔ la. Eye ya ƒo. Mesusu be, “Eteƒe didi, esi mele agado la
me, ɖeko maxlẽ nu vie.” Ale metsɔ Biblia hede asi exexlẽ me, ke esiae
nye ta si me wònɔ. Enyo, mede asi exexlẽ me, eye mede asi nya biabia
ɖokuinye le ɣemaɣi. Mikpɔea?

Elabena asẽ na amesiwo me woklẽ ɖo kpɔ,…eye wozu Gbɔgbɔ
Kɔkɔe ƒe gomekpɔlawo,
…eye woɖɔ Mawu ƒe nya nyui la, kple…xexe si le vava ge

kpɔ,
Ne wogade megbe la, esẽ na wo bena woagawɔ wo yeyee…

hena dzimetɔtrɔ; le esi wogaklã Mawu Vi la ɖe atitsoga ŋu na
wo ɖokui, eye wona wodo ŋukpee la ta.

343 Mesusu be, “Ŋɔŋlɔ mae nye ema.” Gake nane ku ɖe ŋunye.
Eye mede asi tame bubu me be, “Afisiae wòƒo nu le doŋgɔ, le
gɔmedzedzea bena, ‘Míagaɖo dzimetɔtrɔ tso dɔwɔwɔ kukuwo me ƒe
gɔme anyi o, le gɔmedzedzea. Be womagaɖo dzimetɔtrɔ ƒe gɔmeɖoɖo
anyi o,’ ke le afisia egblɔ be, ‘Agawɔ wo yeyee ake va dzimetɔtrɔ gbɔ.
Ke mina míade ŋgɔ ate ɖe blibonyenye ŋu, esi míagblẽ nusiawo ɖe
megbe.’” Ke mede asi exexlẽ me. Eye mexlẽ kpukpui si kplɔe ɖo.

Elabena anyigba si noa tsi si dzana ɖe edzi agbadre, eye
wòmiea amagbe si nyo na amesiwo ŋlɔe la, xɔa yayrawo tso
Mawu gbɔ:
Ke ne emie ŋuwo kple srẽwo la ezu vlo, eye wòtsɔ ɖe fiƒode

gbɔ; esi ƒe nuwuwu nye fiafiã.

344 Eye esi mexlẽ ema la, Nane ʋuʋum. Eye mesusu be, “Aƒetɔ, ema
meka Roy Davis o ɖe. Nukaŋuti Nàwɔ nenema ɖo?”
345 Mede asi, axa bubu keke me. Ele be magatrɔ yi Egbɔ, ake, “Esẽ
na amesiwo me woklẽ ɖo kpɔ,” hegato Esia me ake.
346 Ale mesusu be, “Aƒetɔ, nukae nye esia? Nuka Èdi be yeagblɔ,
Aƒetɔ?”
347 Eye metrɔ hegbugbɔ yi nye agado la me, be mado gbe ɖa ɖe Esia
ta. Eye esi mewɔe la, mekpɔ xexeame le totrom. Eye nua katã le nogo,
henyakpɔ ŋutɔ, xexeame katã. Eye mekpɔ ŋutsua ɖe le awu ɣi me, nɔ
yiyim, akplo aɖe le eƒe asi me. Enɔ nukuwo ƒãm esi wòva yi. Eyi ƒo
xlã anyigba ƒe dzogoewo. Eye kasia wòƒo xlã va yi ko la, ŋutsua ɖee
nye si va hedo awu yibɔ tsiɖitsiɖi, eɖi amesi drã, eɖiɖi va yi aleke,
hele nu kpɔm. Eye nuku aɖe le esi. Eye wònɔ nane wum le eƒe megbe,
esi wòƒo xlã anyigba heyi; enɔ amesiame kpɔm henɔ nua wum. Metsi
tre helé ŋku ɖe ŋutega la ŋu.
348 Esi wòdzo vɔ la, xexeame trɔ, eye nukugble gã aɖe, nɔ afima, ke
enye lu. Eye gbewuwluiwo, mitsimitsiwo kple nuwo le lu la me.
349 Kuɖiɖi aɖe ɖi anyi. Eye, oo, alesi lu sue ma bɔbɔ eƒe ta sue la, eye
tsikɔ nɔ ewum ɖe tsi ŋu. Mitsimitsigbe sue la bɔbɔ eƒe ta ɖe anyi, eye
tsikɔ nɔ ewum ɖe tsi ŋu. Ɖesiaɖe nɔ gbe dom ɖa be tsi nadza. Eye le
ɣeyiɣia ɖe megbe la, alilikpo gã aɖe do eye tsi dza ɖe anyigba blibo
la dzi. Ke mitsimitsigbe sue la ti kpo, dze ɣli dodo be, “Ŋutikɔkɔe na
Mawu! Aleluya! Woakafu Aƒetɔ!”
350 Eye lu sue la hã, ti kpo, hede asi ɣli dodo me be, “Ŋutikɔkɔe na
Mawu! Woakafu Aƒetɔ!”
351 Eye ale Ŋɔŋlɔ la va nam, esi woakpɔ le Mateo ƒe Agbalẽ me, ta 5
lia kple kpukpui 45 lia. Ke miɖo to nusi Yesu gblɔ, le Mateo 5:45 me.
Eye miɖo to nyuie azɔ esime míele exlẽm. Mateo, ta 5 lia kple 45 lia,
kpukpui 46 lia; 44 lia, atsɔ dze egɔme.

Ke nye la mele egblɔm na mi bena, milɔ̃ miaƒe ketɔwo, miyra
amesiwo ƒoa fi de mi, eye miwɔ nyui na amesiwo léa mi ɖe ke
me, mido gbe ɖa ɖe ame siwo ƒoa ɖi mí la ta, eye mido gbe ɖa
ɖe amesiwo le mia yome tim la ta;
Bena ne miazu…woayɔ…ne miazu mia Fofo si le dziƒo la ƒe

viwo: elabena eyae nana eƒe ɣe dzena na…amevɔɖ̃iwo kple…
ame nyuiwo, eye wònana tsi dzana na amedzɔdzɔewo kple…
ame madzɔmadzɔwo.

352 Eyata, mikpɔa, tsi ɖeka ma si na be lu la tsi la, ena be
mitsimitsigbe hã tsi. Eye, ekema, melé nutata la. Emae nye miaƒe
emeʋula ŋutilãmetɔ, si le hamea me tututu. Gake eƒe kutsetsewo…

Ate ŋu ado ɣli, ati kpo, aɖu ɣe, aƒo nu kple aɖeyeyewo; gake eƒe
kutsetsewo: enye mitsimitsigbe. Ke ame kemɛa hã li, esi xɔ Gbɔgbɔ
ɖeka ma ke. Gbɔgbɔ Kɔkɔe ate ŋu aɖiɖi ɖe ame hatsotsoa ɖe dzi, eye
ayemenuwɔla ate ŋu ado ɣli, to Gbɔgbɔ Kɔkɔe la me, nenema tututu
abe alesi mitsimitsigbe ate ŋu anɔ agbe ɖe tsidzadza si wodɔ ɖa la
ŋu. Eyaŋutie Paulo le nu ƒom le le afisia. Ke mele bɔbɔe be mitsimitsi
nazu lu o, alo be lu nazu mitsimitsi o. Mise emea? [Ƒuƒoƒea gblɔ be,
“Amen.”—Tala.]

Elabena asẽ na amesiwo me woklẽ ɖo kpɔ, eye wòxɔ…wozu
Gbɔgbɔ Kɔkɔe ƒe nunana ƒe gomekpɔlawo,

Eye…woɖɔ Mawu ƒe nya nyui, kple xexe si le vava ge la ƒe
ŋusẽ kpɔ,

…be woagade megbe la, be woagawɔ wo yeyee ake…
Miɖo to nusi wògblɔ.

…elabena tsi…dzana ɖe anyigba dzi agbadre, be wòawu tsi
eye wòano tsi le afisia, eye wòadzrae ɖo;
Gake…esi mie ŋuwo kple srẽwo la etsɔ ɖe fiƒode gbɔ;…
Azɔ, eyata mina míagblẽ Kristo ƒe nufiafia ƒe

dziɖuɖunyenyewo ɖi, eye míade ŋgɔgbe…ate ɖe blibonyenye
ŋuti; bene míagaɖo dzimetɔtrɔ tso dɔwɔwɔ kukuwo me…ɖoɖe
Mawu gbɔ, kple xɔse, kple bubuawo,

…kple amenyɔnyrɔ̃ ƒe nufiafiawo,…asidada ɖe ame dziwo,
kple nuwo;…

353 Mikpɔea, xɔsetɔ ŋutilãme me, le tsã ŋkeke mawo me, tututu
abe alesi wòle egbe ene, dina be yeagblɔ be, “Enyo, mele hamea
me. Metrɔ dzime. Me—mete va, mewɔ emeʋuʋu. Mexɔ nyɔnyrɔ.̃”
Mikpɔea, woziɔ ɖe nudzadzraɖo ŋutilãmetɔ mawo ŋu. Ke nuka
wòwɔ? Ena mitsimitsiwo.
354 Nuka blibonyenye wɔ? Eyae nye lu la. Lu lae nye Mawu ƒe Nya.
Ezãnɛ abe Eƒe Nya. Enye Eƒe Nuku. Etsena.
355 Ekuɖe nuku si woƒã ɖe wò dzi me la gbɔ. Ne èva hamea me ko
elabena èle vɔvɔm̃ na dzota, ne èɖo hamea me elabena mèdi be—
mèdi be yeayi dzota me o la, èkpɔtɔ nye mitsimitsi. Ne è—ne èɖo
hamea me ko be yeaxɔ ŋkɔ la, èkpɔtɔ nye mitsimitsi. Ne èwɔ gotanu
siawo katã si woawɔ la, eye ema katã koe le asiwò la, èkpɔtɔ nye
mitsimitsi.
356 Gake Kristotɔ vavã, akuaku la ʋlina yina blibonyenye gbɔ vaseɖe
esime xexeame naku eye nàtrɔ zu nuwɔwɔ yeye le Kristo Yesu me.
Ekema, asẽ na ame ma be wòage kpɔ gbeɖe. Nusi Biblia gblɔ! Mikpɔ

alesi wòsɔ kple Ŋɔŋlɔ mamleawo ɖa? Mikpɔ alesi Wòte ɖe enɔƒe ŋu
tututu le afima ɖa?
357 Aleke Wòate ŋu agblɔ le afisia be, “Amea ɖe si kpɔ ɖeɖe zi ɖeka
kpɔ magate ŋu abu o” eye wòava afisia ya agblɔ be, “Ke, ne èbu la,
alo ègblɔ busunya la, mele bɔbɔe o”? Kakaɖedzitɔe, ne ènye busubɔla
la, mènye Kristotɔ o.
358 “Amea ɖeke, meƒoa nu to Mawu ƒe Gbɔgbɔ me, yɔna Yesu be busu
o.” Yohanes Kɔkɔe 4…alo Yohanes Gbãtɔ 4. Amea ɖeke meli si ƒoa
nu to Kristo ƒe Gbɔgbɔ me, yɔna Yesu be “busu o.” Gbɔgbɔ ɖesiaɖe,
si tso Mawu gbɔ, si le Kristo Hamea me la, lɔña ɖe nusianu si Mawu
gblɔ la dzi.
359 Ne míexlẽe le afisia, hegblɔ bena, “Wode abi eŋu ɖe míaƒe
dzidadawo ta. Eye Eƒe kabiwo wotsɔ yɔ dɔ mí.”
360 Ŋutilãme susu xoxoe la agblɔ be, “Nukunu ƒe ŋkekewo nu va yi.
Nyee nye Dk. Jones.” Mikpɔea? “Naneke meli nenema sigbe Mawume
dɔyɔyɔ o. Naneke meli nenema sigbe dzime subɔsubɔ o. Ɖeko
mienye hatsotsoa ɖe si wɔna dzodzodzoe. Mienye seselelãmetɔwo.
Mikpɔea, ema katã koe kuɖe eŋu. Naneke meku ɖe eŋu o. Míenye
Presbiteriantɔwo. Míenye Luterantɔwo,” alo ɖesiaɖe si wònye ko.
“Míenya afisi míetsi tre ɖo.”
361 Ke nuka Mawu ƒe Gbɔgbɔ la gblɔ? Yesu Kristo, nye eyama ke
le afisia! “Amen,” nenemae Mawu ƒe Gbɔgbɔ la gblɔ. Elɔã ɖe Nya
la dzi kaba. Ẽ, amegã. Yee ma le afima tututu. Mikpɔ nusi medi be
magblɔ azɔa?
362 “Nudzadzraɖo ŋutilãmetɔ siawo la woku,” nenema Paulo gblɔ.
363 Gake afisi Agbe va, blibonyenye sia la, “Amesi le Nye Nyawo
sem, hexɔ Amesi Dɔm ɖa la dzi se la, Agbe mavɔ le esi, eye mava
fɔbubu me akpɔ o, ke boŋ eto ku me yi Agbe me. Manae Agbe mavɔ,
afɔe ɖe tsitre le ŋkeke mamleawo me. Amesiwo katã Fofo la tsɔ Nam
la woava Gbɔnye, eye wo dometɔa ɖeke mebu o.” Womate ŋui o.
364 Eyata, esiae nye nusi wònye—nusi wòwɔna. Amewo susuna bena
ema wɔa amewo gblɔdɔɔ. Nɔviŋutsu, womesubɔa Mawu ne da yrɔ mo
le kpɔwòm o. Mawu menye nenem mewo siwo tsɔa dayibɔ sɔba, anɔ
tutu wòm yi afisiafi o. Fofo Wònye. Lɔlɔ̃ Wònye. Mawu enye Lɔlɔ.̃
Eye Biblia gblɔ, le Yohanes Kɔkɔe me bena, “Amesi lɔã ame la etso
Mawu gbɔ.”
365 Èlɔ̃ Mawu. Nyemanyee o, ne medo go yi he—hemu aha fiẽ sia
la. Nyemeno aha kpɔ, le nye agbe me o. Gake ne medo go yi hemu
aha la, nyemavɔ̃ be maxɔ atam o. Menye susu ma tae nyemayi—ayi
o, nyemayi aɖawɔe o. Susu si ta nyemayi aɖawɔe o la, enye bena esi
melɔ̃ Eyama tae. Elɔm̃. Menye se ƒe dɔwɔwɔwo ye o. Menye nane si



210 HEBRITƆWO ƑE AGBALẼ

wòle be mawɔ ye o. Le esi Wòwɔ nane nam xoxo la tae, eye melɔ̃
Eyama ɖe eta. Ye koe ma.
366 Eyata, kpakple Gbɔgbɔ ma si le eme afima la, si ŋugbe wodo la,
“Manae Agbe mavɔ, eye womatsrɔ̃ akpɔ o.” Ɖe Wòda alakpa alo Eto
Nyateƒea? Nyateƒe Wòto. Eyata, mikpɔ alesi Esia ɖe emea? Mate ŋui
la li na amesi ge esi nɔ amenuveve me kpɔ tsã. Ate ŋui. Ate ŋu age,
kakaɖedzitɔe, gake menye be atrɔ va dzimetɔtrɔ gbɔ, atrɔ va teƒe si
wòawɔ dɔwɔwɔ xoxoawo ake o.
367 Eyata mi amesiwo le kpo tim tso nyɔnyɔ̃ me yi nyɔnyɔ̃ me la, tso
teƒe ɖeka yi teƒe bubu la, ɖe miekpɔe be mieli ke oa, miekpɔ kelili
o? Azɔ, kakaɖedzitɔe, miagblɔ be, “Nɔviŋutsu Branham, nyemenya
ne…” kakaɖedzitɔe Mawu matsɔ subɔsubɔdɔ sia si Wònam la nam,
eye aɖe asi le ŋunye ɖe vodada me o. Ne Ŋɔŋlɔawo meɖo kpe edzi
o la, ekema anye vodada, gake Ŋɔŋlɔawo esi ɖo kpe edzi. Hame la
meda ƒu le teƒea ɖeke kpɔ o.
368 Amewo yina, ɖaɖoa hame me, anɔ dzre wɔm, anɔ kɔ dam,
anɔ nya tum ɖo, kple—kple nusianu, eye anɔ ŋutilãme gbe ɖesiaɖe
ƒomevi ko, “Oo, ẽ, menye Kristotɔ.”
369 Mese nuvɔm̃eʋuʋua ɖe egbe tso aƒenɔvia ɖe si gblɔ nam be ye
srɔŋ̃utsu nɔ totom kple ŋutsua ɖe. Yelé wo, tso teƒe ɖeka yi teƒe bubu.
Eye nyɔnua gblɔ be, “Medi be mana nànya be, ‘Kristotɔ menye.’”
Um-hum.
370 Mikpɔ Jimmy Osborn ɖa le afisia, edo go ɖale mawunya gblɔm
le Kwasiɖagbe ŋdi; ke boogie-woogie, rock-and-rolled kple nusianu,
le kwasiɖa katã me.
371 Mikpɔ Elvis Presley ɖa, Yuda Iscariot ƒe 1947 me tɔa, yi ɖaɖo
Mawu ƒe Ƒuƒoƒeawo me, Pentekostetɔ, le aɖeyeye dom abe Gbɔgbɔ
Kɔkɔe ƒe kpeɖodzi, ke edɔ luʋɔ geɖewo ɖe fuwɔame tsɔwu alesi
ahadzraƒewo katã wɔ le ƒe blaatɔ̃ mamlɛ siawo me. Gblẽ ɖevi katsiwo
ƒe susu keŋ le xexea katã me, vaseɖe esi nyɔnuvi suewo woadze woƒe
gɔmewuwo eye adae ɖe nyagblɔkpea dzi, be wòawɔ eƒe asinudzesi
ɖe edzi. Egblẽ ale gbegbe be womate ŋu atsɔe fia le televizin dzi, tso
eƒe aligbɔ yi gɔme o, alesi eƒe ŋutilã la le. Gbɔgbɔ Kɔkɔe, le aɖeyeye
dom, abe kpeɖodzi enea? Oo, nɔviŋutsu, ne Gbɔgbɔ Kɔkɔe le afima
la, Mawɔ nu nenema o. Mienya wu nenema. Kura koŋ o. Mawu lɔña
ɖimaƒomaƒo dzadzɛnyenye kple kɔkɔenyenye.
372 Nyemewɔa nu ɖimaƒoe dzadzɛ kple kɔkɔe be mawɔ ɖokuinye
Kristotɔ o. Gake Kristo, le menye, nɔa agbe nenema le menye. Eye
melɔ̃ Nɛ. Eye ne mewɔ nu gbegblẽ aɖe la, abu fɔm. Le afima ziɖeka
magblɔ be, “Mawu, tsɔe kem.” Gbesiagbe la, ele be mabia tsɔtsɔke,
gbesiagbe. Eye miawo, hã. Kakaɖedzitɔe, miewɔnɛ.

373 Gake azɔ ne mienye—ne mienye ŋutilãme me la, ɖeko mialala le
megbe, agblɔ be, “Ah, enyo, esɔ gbe, menye hame me tɔ.” Mikpɔea?
Ke ale ne ègblɔ busunya la, esi xɔse si wotsɔ na amekɔkɔewo zi ɖeka
kpɔ la mele asiwò o tae. Ekema nàɖu fewu le Eŋu, eye nàyɔ Esia
be, “Gbɔgbɔvɔ.̃” Agblɔ be, “Ema nye mimlila kɔkɔewo ƒe hatsotso.”
Ekema la, èmã ɖokuiwò le amenuveve kple ʋɔnudɔdrɔ̃ dome, ke evɔ
na wò gbidii.
374 Yesu gblɔ be, “Nya ɖeka pɛ ɖe Esia ŋu la, womatsɔe ake le xexe
sia me alo xexe si gbɔna la me o.” Ke Kristotɔ aɖe, si wodzi to Gbɔgbɔ
me la, mate ŋu agblɔ nyagbegblẽ le Ema ŋu o, elabena mate ŋui o.
Elɔña ɖedzi Kpakplii. Ele eteƒe.
375 Susu ma tae amewo dina be yewoagblɔ nam be, Dzo Lilikpo ma le
afima, si dze le mía gbɔ afii la, wole didim be yewoagblɔ, bena, “Enye
abosam,” bena, “Enye glitoto ko,” esiawo katã. Gake fotoɖemɔ̃ ɖo kpe
edzi be Mele nenema o. Ke dɔwɔwɔawo sɔ ɖe enu tututu le Biblia
me, Dzo Lilikpo ma ke si Paulo do go le eƒe mɔ dzi ɖota Damasko la.
Nusiawo katã si Wòwɔ tsã ma la, egale ewɔm nenema ke pɛpɛpɛ, le
Biblia nu. Enye Kristo, Mawu ƒe Vi la.
376 Eye ne wogbugbɔ mí dzi la, Agbe mavɔ su mía si, eye míate ŋu
atsrɔ̃ o. Anye nusi asẽ na ame be wòage. Eyae nye nusi Biblia gblɔ.
377 Azɔ, miɖo to, milé ŋku ɖe nusi Paulo gblɔ la ŋu. Maxlẽ susɔea
le eŋu, eye miakpɔ be ɖe esia meɖi nyateƒe, azɔ o mahã. Mina míayi
edzi, minuti ɖeka ko. Kpukpui 8 lia.

Ke ne emie ŋuwo kple srẽwo la ezu vlo, eye wòtsɔ ɖe fiƒode
gbɔ; esi ƒe nuwuwu nye fiafiã. (Emae nye dzimaxɔsetɔ.)

378 Azɔ milé ŋku ɖe Paulo ŋu. “Ke, lɔlɔt̃ɔwo,…” Azɔ ele nu ƒom kuɖe
amesiwo le didim be yewoatrɔ ayi se la te ŋuti, minyae, hele didim be
yewoawɔ se la ƒe dɔwɔwɔwo, gake wonye kɔnuwo ko alesi woate ŋui.
Wolé Ŋɔŋlɔwo kple asidadaɖamedziwo me ɖe asi, kple nusiawo katã.

Ke, lɔlɔt̃ɔwo, míekpɔ kakaɖedzi le mia ŋuti be míaƒe nya anyo
wu,…
Mikpɔe vɔ. Miɖo to eyama azɔ.

…eye woate ɖe xɔxɔ ŋu, wònye—wònye le esia me míeƒo nu
alea hafi.
Elabena Mawu menye madzɔmadzɔtɔ be wòaŋlɔ miaƒe

dɔwɔwɔwo kple lɔlɔ,̃ si mieɖe fia le eƒe ŋkɔ ta, le esime miesubɔ
amekɔkɔewo, eye miegale edzi le esubɔm la be o.

379 Mikpɔ nusi gblɔm wòle la ɖa? Mele nu ƒom tso Kristotɔwo ƒe
megbedede ŋu o, enye nusi sesẽ be woatrɔ va. Ele nu ƒom kuɖe
ŋutilãme xɔsetɔwo ŋu amesiwo yi le nudzadzraɖo ƒe nɔnɔmewo me.

“Ke,” egblɔ be, “na mi amesiwo wogbugbɔ dzi, mi amesiwo nye
Kristotɔ, lɔlɔt̃ɔwo la, míekpɔ kakaɖedzi le mia ŋuti be miaƒe nya anyo
wu. Miawo miegblɔna nenem nuwo o. Mienɔna agbe ma ƒomevi o.
Miele dedie kple Kristo.”

Nuka wògblɔ tsã le megbe afii? Azɔ mina míayi ɖe Hebritɔwo 10,
afisi míenɔ ŋdi sia, ake. [Nyaƒoka la ɖi ƒuƒlu—Tala.]
380 Azɔ mina míake afima, ake, ɖe Efesotɔwo 4:30. Eye mina míakpɔ
esia, minuti ɖeka ko, eye míalé ŋku ɖe nusi esia gblɔ ŋuti, be míatsɔ
aɖo kpe esia dzi, bene míawɔ Ŋɔŋlɔa nayi kple Ŋɔŋlɔa. Efesotɔwo
4, mina míakpɔ. Efesotɔwo 4:30. Mina míaxlẽe ne míakpɔ nusi Esia
gblɔ. Miɖo to.

…migawɔ nusi ave Mawu ƒe Gbɔgbɔ Kɔkɔe la o,…
Aleke—aleke wonyrɔã mí ɖe Ŋutilã la mee? Gbɔgbɔ Ɖeka.
…migawɔ nusi ave Mawu ƒe Gbɔgbɔ Kɔkɔe la o, amesi me

wotre mia nu le hena miaƒe xɔxɔ ƒe Ŋkeke la.
Ele teƒea? Wotre mia nu ɖe Kristo ƒe Ŋutilã me, to Gbɔgbɔ Kɔkɔe

ƒe nyɔnyrɔ̃ me, menye tso nyɔnyɔ̃ ɖeka dzi yi bubu dzi o, ke boŋ
vaseɖe Ŋutilã ƒe xɔxɔ Ŋkeke la dzi. Eyae nye nusi mienye. Ekema,
mɔnua ɖeke meli na wò be nàbu o.
381 Miele vɔvɔm̃. Ke susu ma tae vɔvɔ,̃ vɔvɔ̃ la, vɔvɔ̃ kplɔa ɖikeke ɖo.

Lɔlɔ̃ kplɔa xɔse ɖo. Melɔ̃ Fofonye. Nyemele vɔvɔm̃ Nɛ o, elabena
melɔ̃ Nɛ. Nyemele vɔvɔm̃ be awɔ vɔm̃ o. Nyuie wòawɔ nam. Ne mele
vɔvɔm̃ Nɛ la, eye, “Oo, nyemenya ne Eyama awɔe, alo mawɔe o.”
Mikpɔea?
382 Gake ne Melɔẽ la, “Ẽ, Fofo, me—melɔ̃ Wò. Eye menya be Ènye—
Ènye Fofonye, eye Èlɔm̃, eye nyemele vɔvɔm̃ o ke boŋ menya be Àlé
Wò Nya me ɖe asi. Enye Wò ŋugbedodo nam.” Nenemae Mawu ƒe
Gbɔgbɔ wɔna.
383 “Gake, oo, ne mewɔ esia, ne mewɔ ema.” Mikpɔea, le afima la
ètrɔ va senyahehe ƒe akpa dzi, ake. Mègayi ɖe senyahehe ƒe akpa dzi
o. Mede ame dzi o.
384 Akpa si de ame dzi la enye esi dim nèle. Enye dɔ si nu wowu xoxo.
Kristo ku, eye nuvɔ̃ hã ku esime Wòku. Ke ne Mawu ɖo wò ɖi doŋgɔ
na Agbe Mavɔ la, “Amesiwo katã Fofo la tsɔ Nam la, woava Gbɔnye.”
Ye koe ma, màte ŋu abu o. Èle dedie yi tegbetegbe. “Elabena to
Gbɔgbɔ ɖeka me wonyrɔ̃ mí katã ɖe Ŋutilã ɖeka me, eye to vɔsa
ɖeka dzi Wòwɔ mí bliboe tegbee.” Ye koe ma. Mɔnua ɖeke meli na
mí be míabu o. Esɔ ɖe teƒe. Azɔ, ɖe mewɔ miese le mia ɖokui me
nyuie oa?

385 Azɔ, aleke nànya be yènye Kristotɔ? Ne wò gbɔgbɔ le ɖase ɖim
kpe ɖe Eƒe Gbɔgbɔ ŋu, ne Mawu ƒe lɔlɔ̃ le wò dzi me, ne lɔlɔ,̃ dzidzɔ,
ŋutifafa, dzigbɔgbɔ blewu, dɔmefafa, dzidodo, dɔmenyonyo, tufafa le
mewò. Ɣemaɣie hafi nà…Gbɔgbɔa ƒe kutsetsewo kplɔ wò agbe ɖo.
386 Menye esi miate ŋu aɖu ɣe le Gbɔgbɔ me, oo, ɖe egbeŋkeke ƒe
ʋugbewo nu, si woƒo kple saŋku, yi ɣeɖuɖu gbogbo sia si le afii le
Gbɔgbɔ me la me ta o. Nenem nuwo sɔ gbe. Gake wokplɔ nu blibo
la yi senyahehe ƒe akpa dzi, mikpɔea, eye eyaŋuti, wogblẽ Mawu ƒe
Gbɔgbɔ ɖe megbe.
387 Numatae, esime Mawu de asi Eɖokui ɖeɖe ɖe go me la, wogblɔ
bena, “Abunɛnya. Míedi be míawɔ naneke kple Numa o.” Womenya
Mawu o. Womekpɔ Esia kpɔ o. Womate ŋu ase Egɔme o, elabena agbe
bubue le eme afima. Eya menya o, mitsimitsi menya nusi wɔm lu la
le o. Agbe si tovo wònye.
388 Nenema wòle na Kristotɔ, ɖoɖe ŋutilãme xɔsetɔ gbɔ, emeʋula la,
esi yina henɔa eme ʋum, “Oo, ẽ, menye Kristotɔ.” Alé siga gãa ɖe ɖe
nu, sigbe Texas ƒe nyitsudzo ene.
389 Nyɔnua ɖe ado atakpuiwo, agblɔ bena, “Oo, ẽ, menye hamevi
le hamea me. Tsã ɖe, eyae menye.” Wò kutsetsewo ɖe fia be mènye
naneke wu ŋutilãmetɔ o. Ele teƒe. Kakaɖedzitɔe, ele teƒe. Nu ɖeka
ma koe ate ŋu aɖe mɔ na numa: loo tagbɔgbegblẽ ye alo dzodzro ƒe
gbɔgbɔa ɖe le dziwò. Ele teƒe.
390 Ne èdi be yeawɔ nu abe xexeame ene la, Biblia gblɔ be, “Ne mielɔ̃
xexeame alo xexeamenuwo la, Mawu ƒe lɔlɔ̃ mele mia me gɔ̃ hã o.”
Ekema miekpɔe vɔ.
391 Azɔ, miagblɔ be, “Oo, Biblia gblɔ be, ekema ele be mawɔe.”
Gbeɖe, menye nenemae o. Nɔ afisia vaseɖe esi Kristo nawɔ nane na
wò, si aɖe numa ɖa le mewò. Ekema wodzi wò to Mawu ƒe Gbɔgbɔ
me. Menye nusi nèwɔ o, nusi Eyama wɔ na wò ye. Vaseɖe esime lɔlɔ̃
nanɔ asiwò bena èto ku me yi Agbe me. Ke ale lé ŋku ɖe wò agbe ŋu,
nenye be—nenye be esɔ ɖe enu pɛpɛpɛ. Menye esi èle agbagba dzem
be yeatrɔ asi le yeƒe agbe ŋu o, ke boŋ le esi Mawu kplɔ wò va to ɖoɖo
Eƒe Gbɔgbɔ te la ta. Meganye wòe le ɖokuiwò kplɔm le Mawu ƒe mɔa
dzi o. Mawu ye le kplɔwòm le Ye Ŋutɔ ƒe mɔ la dzi. Menye wòe le
amekpɔkplɔdɔa wɔm o, ke boŋ Mawu ye le amekpɔkplɔdɔa wɔm.
392 Azɔ lé ŋku ɖe esia ŋu, azɔ, esi míeɖiɖi te ɖe nuwuwu ŋu.
Kpukpui 11 lia.

Ke míele didim vevie bena mia dome amesiame naɖe
vevienyenye ma ke afia le mɔkpɔkpɔ ƒe kakaɖedzi blibo vaseɖe
nuwuwu la ŋuti:

Bene miaganye kuviatɔwo o, ke boŋ mizu amesiwo toa xɔse
kple dzigbɔgbɔ blewu me nyia ŋugbedodo ƒe dome la srɔl̃awo.

393 Azɔ, dzesidede ɖeka gale afisia.
Elabena esime Mawu na ŋugbedodo Abraham la, le esi amea

ɖeke megalolo de enu ne wòatà o ŋuti la, età ye ŋutɔ ɖokui,
Hegblɔ be, Vavã Matsɔ yayra ayra wò, eye, agbɔsɔsɔ me,

mana tawò nasɔ gbɔ fũ.
394 Esime Mawu do go Abraham la! Azɔ, Abraham xɔ nubabla la,
dzedze aɖeke kura manɔmee. Wowɔ nubabla kple Abraham. Enye
amenuveve koŋ, blibotɔe. Abraham menye amesi nyo wu o. Menye
amekɔkɔe o. Ɖeko wònye ame gbɔlo ko. Ke Mawu, to tiatia me la,
tia Abraham elabena Mawu tia eyama; menye esi Abraham dii ta
o, le esi Abraham wɔ esia ta o, le esi wònye ame nyui ta o, le esi
dzedzea ɖe kura le esi ta o. Gake Mawu ƒe tiatia wònye. Mawu tia
Abraham.
395 Egbe la, abe alesi megblɔe ene la, mexɔe se be, “Míetiana míaƒe
mawunyagblɔlawo.” Míeyina agblɔ be, “Enyo, subɔlawo dometɔ ɖeka
dzo. Mina míakpɔ ame nyuitɔ le xɔa me ada ɖe eteƒe. Enyo, kplɔla
dzo; mina míakpɔ be, míakpɔ ame nyuitɔ wu mahã.” Ɣeaɖewoɣi la
ema mesɔ gbe o.
396 Esime wotia amea ɖe be wòaxɔ Yuda ƒe teƒe la, wodze amesi
menyo o la dzi. Wotia ɖekakpuia ɖe, Matias, agbalẽŋlɔla gã aɖe,
sukudela aɖe, dudɔnunɔla aɖe. Wogblɔ be, “Axɔ teƒe la vavã ko. Xɔ,̃
eɖi ame nyuia ɖe vavã.” Gake menye Mawu ƒe tiatiae o. Eye wòtsɔ
amesia, ke mewɔ naneke na Mawu kpɔ o.
397 Gake Mawu ƒe tiatia dze Yudatɔ sue, dɔmedzuidola, ŋɔt̃i glɔm̃ɔ
aɖe dzi si gbɔna ɖe afima kple eƒe mo katã, “Mayi ɖe afima. Maɖo
asi wo dzi.”
398 Mawu gblɔ be, “Mekpɔ nane le eme. Mazã eyama.”
399 Ke ɖeko Mawu dze nɛ le Kekeli gã ma me le afima. Eye wògblɔ
be, “Ameka Nènye, Aƒetɔ?”
400 Egblɔ be, “Nyee nye Yesu. Nukaŋutie, asesẽ na wò be nàda afɔkpo
nutɔnu. Nukaŋutie nèle Yonyeme tima?” Nenemae, ke Mawu tsɔ ame
ma hewɔe ame gãwo dometɔ ɖeka si ɖo afɔ anyigba ŋkume kpɔ tso
keke Yesu Kristo dzi. Emae nye Mawu ƒe tiatia.
401 Egbe la, míedina be míawɔ tiatia. Mi hamewo, miaɖo ame sia ɖe
afisia, eye ame kemɛ ɖe afisia. Mele be woawɔe nenema o. Mawu ye
wɔa kpɔkplɔdɔ la. Mawu ye le wo katã me, to wo katã me, le wo katã
tame; menye hamea ɖe ƒe agbalẽ o. Nusi Mawu gblɔ kuɖe eŋu lae,
eyae nana vovototo la.

402 Mide dzesii. Mawu na ŋugbedodo Abraham, ɖoɖomanɔŋue. Ke
azɔ, milala, Abraham meɖo nu ɖeka pɛ hã awɔ le eme o. Mawu gblɔ
be, “Mewɔe vɔ xoxo.”
403 Mawu do ŋugbe na Adam, gblɔ bena, “Adam, ne mèka asi esia
ŋu o la, nànɔ agbe tegbee. Gake gbesigbe nàɖu eƒe ɖe la, gbemagbe
ke nàku.”
404 Adam gblɔ be, “Mele ɖokuinye biam nusi nua katã nye, alekekee
hã?” Eyi ɖaɖui, eƒo asii.
405 Ɣesiaɣi ɖesiaɖe si Mawu wɔ…ame wɔ nubabla kple Mawu la, alo
Mawu kple ame la, ame dana eƒe akpadzi. Eyata ele be Mawu nawɔ
nane, elabena Ekpɔ nusi ame nye. Ke woɖo wo daɖi, wotia wo, eye
ele be Mawu nawɔ nane. Eyata Mawu ɖi va hewɔ Eƒe nubabla kple
Abraham, ɖoɖomanɔŋue. Ne menye ɖe ɖoɖo mele eŋu o la, anye ne
Abraham bu, xoxoxo.
406 Mikpɔe ɖa esi wònɔ afima le Gerar, hede megbe, nɔ alakpa dam.
Eye wòtsɔ srɔã na ŋutsu bubu, be yeaɖe ye ŋutɔ ƒe ŋutigbalẽ. Ŋutsu
ka ƒomevie nye ma! Enɔ anyi ɖe afima, hede megbe. Mawu gblɔ nɛ
bena, ebe, “Megadzo le afisia o. Nɔ afisia.” Dɔtoto na wòsi dzo. Enɔ
tsatsam yina afisi nuwo bɔbɔ le. Minya nusi dzɔ ɖe nɔvia ɖe dzi esime
wòtsɔ mɔ bɔbɔea.
407 Eɖi tsa, yi afisi gbewo dama le. Eye esi wòɖo afima la, egblɔ na
fia ma bena yesrɔ̃ nye ye nɔvinyɔnu, be wòaɖe ye ŋutɔ ƒe ŋutigbalẽ.
Azɔ, ema nye aʋatso. Ke ŋutsu ɖesiaɖe, si atsɔ srɔã eye wòatsɔe na
ŋutsu bubu, ko be yeaɖe yeƒe ŋutigbalẽ la! Eyae ma le afima, nɔ anyi
ɖe agbadɔ suea ɖe me, megbedela, nɔ alakpa dam, hedo go le esia
me keŋkeŋ…mã eɖokui ɖa tso ŋugbedodo la gbɔ kple nusianu, gake
eganye Mawu ƒe nyagblɔɖila kokoko.
408 Ke Abimelek le afima, enye ame nyuia ɖe, ame kɔkɔe.
Kakaɖedzitɔe, edoa gbe ɖa zã sia zã. Mekpɔ nyagã sia si xɔ ƒe
alafa ɖeka, va afima, nyakpɔ hegazu sɔhɛ ake. Egblɔ be, “Eyae nye
ɖetugbui si melala, eyata meyina be maɖee.”
409 Abraham gblɔ be, “Nàte ŋu aɖee. Nɔvinyenyɔnu wònye.”

Eya be, “Nɔvinyeŋutsu wònye.”
410 Eyata ekplɔe yi ɖe afima hena be nyɔnuwo lé tsi nɛ keŋ he—
hedo awu nyuiwo nɛ, hedzrae ɖo keŋ abe—abe fianyɔnu aɖe ene.
Eye wòwɔ eƒe gbedodoɖawo, ɖaedrẽ ɖe aba dzi, kɔ eƒe afɔwo dzi,
gblɔ be, “Etsɔ si gbɔna la, maɖe Hebrivi nyɔnuvi ma, sie—sie nye
ɖekakpui ma si le afima ƒe nɔvinyɔnu. Oo, anyo ŋutɔ. Oo Aƒetɔ, Ènya
be melɔ̃ Wò! Ẽ, amegã. Enyo ŋutɔ!”
411 Eye Mawu gblɔ be, “Èsɔ kple amekuku.” Uh-huh!



216 HEBRITƆWO ƑE AGBALẼ

412 [Nɔviŋutsu Branham ku kpe—Tala.] (Taflatse.) Abra-…
Nukaŋutie, Abraham nɔ anyi ɖe afima, nɔ alakpa dam, hede megbe.
Ke ŋutsua ɖee nye si le afisia, nye anukwaretɔ kple amedzɔdzɔe ŋutsu
wɔnuteƒe. “Tsyo,” egblɔ be, “Aƒetɔ, Ènya nye dzi ƒe anukwareɖiɖi. Ɖe
menye eyae gblɔ nam be, ye ‘nɔvinyɔnu wònye oa’?”
413 Egblɔ be, “Menya wò dzi ƒe anukwareɖiɖi. Eyata mexe mɔ
na wò be nàgawɔ nuvɔ̃ ɖe Ŋunye o. Ele eteƒe. Menya wò dzi ƒe
anukwareɖiɖi. Gake srɔãŋutsua nye Nye nyagblɔɖila.” Aleluya! Oo,
ne ema menye amenuveve o la, nuka wònye? “Megbedela, si da
alakpa, henɔ anyi ɖe afima, gake ema kpɔtɔ nye Nye nyagblɔɖila. Wò
tsɔ nunana, eye nàyi egbɔ, eye nàkplɔ srɔã gbugbɔ yi nɛ, nemenye
nenem o la ènye amesi ku. Nyemagase wò gbedodoɖawo ake o.
Na wòado gbe ɖa ɖe tawò.” Amen. Mikpɔe vɔ. “Eyae nye Nye
nyagblɔɖila.”

Azɔ, miagblɔ be, “Oo, madi be manye Abraham.”
414 “Ne míeku le Kristo me la, míenye Abraham ƒe Nuku, eye míenye
domenyilawo le ŋugbedodo la nu.” Esɔ gbe. Eyae nye nusi Biblia gblɔ.
Ɖe miadi be miaxlẽ Esia? Nukaŋutie, Biblia gblɔ be—be ŋugbedodo
la menye Abraham ɖeka tɔ o eƒe nukuwo hã. Sigbe alesi mia…Nuku
geɖewo le Abraham si, kakaɖedzitɔe, vi geɖewo. Ismael nye via. Le
Sarah ƒe ku megbe la egadzi vi adre alo enyi, le ame bubu ƒe dɔme,
Ketura. Gake, mikpɔ ɖa, nuku la enye esi ŋugbe wodo, esie nye Isak,
eye to Isak dzi la Kristo va, to Kristo dzi míawo míeva. Ŋugbedodo
la nye ɖoɖomanɔŋue.
415 Azɔ, nukae kuɖe Abraham ŋu? Nukaŋutie, anye etɔ vɔ, anye
magate ŋu atrɔ gbɔ ake o. Kakaɖedzitɔe. Anye manɔ bɔbɔe na Saul
be wòagate ŋu atrɔ gbɔ ake o, nenye nenemae la, nenemae wòle
be miaxlẽ Ŋɔŋlɔ la. Mikpɔea? Gake menye nenemae o. Mawu ƒe
ŋugbedodo li tegbee.
416 Mina míaxlẽ afisia minuti ɖeka ko. Medi be miaxlẽ Esia. Medi
be miake Galatiatɔwo 3:16, eye miaxlẽ esia, ne miakpɔ nusie nye
ŋugbedodo, eye miakpɔ nusie nenye be—nenye be míawoe nye Eƒe
ŋugbedodo alo o, 3:16. Miɖo to afii. Esɔ gbe. Medi be maxlẽ kpukpui
15 lia, hã.

Nɔviwo, mele nu ƒom abe ame ene; togbɔ be enye ame ƒe
nubabla, si dzi woɖo kpe la, amea ɖeke metunɛ, alo tsɔa naneke
kpena ɖe eŋuti o.
Azɔ Abraham kple eƒe ƒome (Seed, s-e eve-d.), eya kple eƒe

ƒome wogblɔ ŋugbedodo la na.
“Na Abraham kple eƒe Ƒome.” Azɔ milé ŋku ɖe eŋu.

Womegblɔ be, kple wò ƒomeawo (bubunu geɖe), abe ame
geɖe ene o; ke abe…ame ɖeka ene boŋ, kple wò ƒome, si nye
Kristo.

417 Ekema, Kristo enye Abraham ƒe Ƒome. “Eye ne míeku le Kristo
me, eye wonyrɔ̃ mí ɖe Eƒe Ŋutilã me, míezu Abraham ƒe Nuku, eye
míenye ŋugbedodo la ƒe domenyilawo.” Ke aleke wòle, aleke nàte
ŋu ade megbe gbeɖe, ne Mawu do ŋugbe na wò? Aleke nàte ŋu ade
megbe gbidii, adzo yi eye wòle be nàyi dzota me ɖe eta mahã?
418 Azɔ, miagblɔ be, “Enyo, ɖe míagate ŋu ade megbe oa?”
Madamadatɔe. Eye ne ède megbe la, èle ekpɔ ge, mègaxa nu o.
Abraham kpɔe, eye ame mamleawo hã wokpɔe, ke èle ekpɔ ge.
Mègasusui be esia na wò dzena be nàwɔ nuvɔ̃ o. Mewɔe o. Nàxe fe
ɖe nu ɖesiaɖe si nèwɔ ta. Nusi nèƒã lae nàŋẽ. Nàwɔ nuvɔ̃ sue ɖeka ke
nàŋẽ kusi ɖɔɖɔ ɖeka. Ele teƒe. Gake, nɔviŋutsu, menye ema gɔmee
nye be èbu o. Esɔ gbe tututu. Abraham ŋẽ nusi wòƒã. Ele teƒe. Gake
hã ekpɔ ɖeɖe.
419 Nubabla si Mawu wɔ kple Israel la: wobu woƒe domenyinu, wobu
ŋugbedodo nyigba la heyi ɖe Egipte, gake womebu woƒe nubabla la
o. Mawu gblɔ be, “Meɖo ŋku Nye ŋugbedodo na Abraham. Meɖo
ŋku dzi, eye meva be maɖe Nye dukɔ la. Heyi afima, Mose, nàgblɔ
na Farao be, Nyee gblɔ be, ‘Ɖe asi Nye dukɔ nayi.’ Meɖo ŋku dzi be
medo ŋugbe na Abraham kple eƒe ƒome la.”
420 Nenema ke wògale kple míawo hã. Eyata ne èku, eye wotsɔ wò
agbe ɣla ɖe Mawu me, to Kristo me la, naneke mele xexeame si ate
ŋu aka asi ŋuwò o. Azɔ, nàte ŋu ayi ɖawɔ vodada, gake ne nyateƒe
ènye, Mawu ƒe vi, vavã, eye èkpɔ be yewɔ vodada la, nàtso agatee
kpɔ ake. Ele teƒe, ke màtsi afima o.
421 Gake ne ènye vɔvɔñɔtɔ, ne ènye mitsimitsi, ne “te tsitsi” meli na
wò o la, nàgblɔ be, “Ah, enyo, naneke meku ɖe Eŋu o, alekekee hã.”
422 Mawu ƒe Fiaɖuƒe la ɖi amea ɖe si tsɔ ɖɔ yi atsiaƒu dzi, hedae
ɖe eme. Esime wògbɔ la, eɖe klowo, akpɔkplɔwo, dawo, adoglowo,
yiyiwo, kple akpawo. Emae nye Nyanyuie la ne woɖe gbe Ƒãe.
423 Sigbe alesi Aƒetɔ agblɔ na osɔfoa ɖe, abe Nɔviŋutsu Graham ene,
“Heyi afisia. Heyi kɔna sia dzi ɖada ɖɔ vie, Nɔviŋutsu Graham.” Esɔ
gbe, etsɔ eƒe ɖɔ heyi ɖe afima hede asi evuvlu me.

“Afika yim nèle, Nɔviŋutsu Bill?”
“Meyina ɖe afi bubu be mada ɖɔ le kɔna sia dzi.”

424 Mele ehem, “Woawoe ma, Aƒetɔ, Ènya nusi wonye.” Megahe ɖɔ
la ake, “Esɔ gbe, woawoe nye si, Aƒetɔ.”

425 Azɔ, klo nye klo, tsɔ dze egɔme. Ɖeko èlée ɖe ɖɔ la me. Ele teƒe.
Eye nenemae woléa amewo ɖe seselelãme me, “Oo, aleluya! Aleluya!
Woakafu Aƒetɔ! Ŋutikɔkɔe na Mawu! Aleluya!” Ɖeko wolé wo ɖe ɖɔ
me, evɔ.
426 Ne klo ƒe gbɔgbɔ xoxoe ma le wo me afima la, madidi o, woagblɔ
be, “Enyo, magblɔe na wò,…” Yee ma yina, le tatam trɔ yina.
427 Eye aƒenɔ tsitsi Bɔlu agblɔ be, “Ke ɖeko nyemete ŋu se Esia me
o.” Mikpɔea?
428 Aƒenɔvi Yiyi anɔ afima sẽ, ayi ɖa be “plop, plop, plop,” agbugbɔ
yi tẽ, “Enyo, naneke mele Eme hafi o, alekekee hã.”
429 Aƒenɔvi Da agblɔ be, “Oo, mlimlila kɔkɔewo ƒe hatsotso ko
wonye. Ye katã koe kuɖe Eŋu. Mayi ɖe afisi amewo ɖota le wu ema.”
Tsyo, da nènye, tsɔ dze egɔme. Ɖeko Nyanyuie ƒe ɖɔ lé wò, evɔ.
430 Gake woatsɔ akpa la yi Aƒetɔ ƒe kplɔ̃ dzi. Akpa wònye, tsɔ dze
egɔme. Eƒe Ƒome la nye akpa. Edze egɔme, nye akpa, eye Mawu nya
Eƒe akpawo tso xexeame ƒe gɔmeɖoanyi me ke. Aleluya!
431 Miɖo ŋku dzi, tsiba ɖeka ma ko gbɔm wo katã wonɔ le afima.
Wo katã wonɔ gbɔgbɔm le tɔ ɖeka ma me. Ele teƒe. “Mí katã míewɔ…
míeno nu le gbɔgbɔme Kpe gbadzaa ɖeka me. Wo katã woɖu mana le
gbeadzi.” Kaleb kple Yosua woɖu mana ma ke si—si ame mamleawo
ɖu. Ke wo katã woku ɖe gbeadzi. Negbe ametiatia eve koe tso tɔa,
heyi go kemɛ dzi. Ele teƒe.
432 “Wona mí katã míeno nu le Vudo ɖeka me.” Gake menye
amesiame si noe lae kpɔ ɖeɖe o. Mí katã mido ɣli ɖedu. Mí katã
míetso aseye ɖedu. Gake Ametiatiae kpɔ ɖeɖe. Ɖe miede dzesiea?
Egblɔ be, “Gbɔgbɔ eveawo, le ŋkeke mamleawo me, ate ɖe wo nɔewo
ŋu ale gbegbe be aflu Ametiatiawo gɔ̃ hã ne ele bɔbɔe,” ne ele bɔbɔe.
Mikpɔea? Emae nye Mawu ƒe Gbɔgbɔ vavã, si wotia na Agbe Mavɔ.
433 Azɔ míele enu wum. Ekema Nɔviŋutsu Neville ava tsɔe le afisi
mesẽ le afisia. Esɔ gbe.

Ke esia gblɔm mele, nubabla si dzi mawu ɖo kpee ɖi na Kristo
la, se, si wode ƒe alafa ene, ƒe alafa ene kple blaetɔ̃ megbe la,
mete ŋu tui, bene woaɖe ŋugbedodo la ɖa o.
Emae nye ŋugbedodo si Mawu na Abraham, hafi se la nava dzɔ.
Elabena nenye—nenye se la mee domenyinyi la tso la, ekema

menye ŋugbedodo la me o: ke Mawu to ŋugbedodo la me tsɔe
ke Abraham.
Menye to naneke si èwɔ me o, menye to se aɖeke, wò hame ƒe se

aɖeke, to gege ɖe hame me, alo se bubu aɖeke me o. Enye Mawu ƒe
amenuveve dɔwɔwɔ, na wò blibo. Ye koe ma.

434 Milé ŋku ɖe eŋu.

Azɔ la nukata se la li ɖo? Vodadawo ŋuti wotsɔe kpe ɖe eŋuti,
vaseɖe ɣeyiɣi si dzi ƒome si ŋugbe wodo ɖi la ava;…
Ɖe eme mekɔ futafuta sigbe ŋɔt̃i si le nye mo oa? “Wotsɔe kpe ɖe

eŋuti, vaseɖe ɣeyiɣi si dzi Ƒome la, si nye Kristo, Amesi wodo ŋugbe
la na ava.”

…eye woto mawudɔlawo dzi ɖoe anyi to avuléla si me.
Ke avuléla menye ame ɖeka tɔ o, ke Mawu la eya ɖekae.

435 Azɔ, magblẽe ɖe afisia, adze egɔme tso afima tututu na Nɔviŋutsu
Neville, na Kuɖagbe si gbɔna.
436 Azɔ miese nusi míegblɔ la gɔmea? [Ƒuƒoƒea gblɔ be,
“Amen.”—Tala.] Bena mele bɔbɔe kura koŋ na Kristotɔ si wogbugbɔ
gadzi la bena…Azɔ, nyemedi be magblɔ be, amesi, le eɖokui yɔm be,
“wogbugbɔ ye gadzi o.” Kristotɔ vavã, si wogbugbɔ gadzi ŋutɔŋutɔ
la, gblɔm mele, be wòage tso amenuveve si la, mate ŋu awɔe o.
Ate ŋu adze anyi, pɛpɛpɛ, gake mate ŋu ado, gbeɖe, le amenuveve
ma me o.

Abraham ge tso amenuveve si me. Kakaɖedzitɔe, ewɔe. Mawu
gblɔ nɛ be “nɔ afima.” Edo go le afima, gake mebu eƒe nubabla kpɔ
o. Eganye Mawu ƒe tiatia kokoko. Enye nyagblɔɖila nɔ anyi ɖe afima.
Anyee ɖaa. Anye Mawu tɔ ɖaa.
437 Azɔ mide dzesii. Biblia gblɔ, bena, “Israel katã akpɔ ɖeɖe.” Ame
nenie nya nenema? Biblia gblɔ be, “Israel katã lakpɔ ɖeɖe.” Azɔ,
“Israel menye Israel si tso ŋutilã me o, ke Israel si tso Gbɔgbɔ me,
elabena nunanawo kple yɔyɔwo li dzimetɔtrɔ manɔmee.” Nenemae
Biblia gblɔa, kpukpui si kplɔe ɖo tututua? Galatiatɔwo. Esɔ gbe.
“Israel katã lakpɔ ɖeɖe. Wo dometɔ ɖesiaɖe kpɔ ɖeɖe.” Aleke
míezuna Israel mahã? “Esi míeku le Kristo me la, míezu Abraham ƒe
Nuku, eye míenye ŋugbedodo la ƒe domenyilawo.”
438 Paulo gblɔ be, “Menye amesi nyee le gota enye Yudatɔ o, hafi
amesi nyee le ememe lae, nye Yudatɔ, ŋugbedodo Tɔawo.” Eye
míenye Abraham ƒe Ƒome, to ŋugbedodo la me, le Kristo me, esi
míexɔ Eyama abe míaƒe Ɖela tɔxɛ ene.
439 Oo, mekpɔ mɔ be miekpɔe. Mekpɔ be miese eme, ne miate ŋu anɔ
Kplii sẽ ko. Azɔ ɖe esia dzi le afisia la míawu esia nu, emegbe míatɔ
dzi kple Melxizedek, nusi agakplɔ mí va esia gbɔ ake. Míadze egɔme
ziɖeka le afima ɖe…Oo, ɖeko wònye, nu bliboa vivi ŋutɔ. Gake ɖeko
míele edzi le tatam ɖo notsi kpekẽ nu mawo me.
440 Azɔ, mikpɔea, ne mietsɔ Esia le afii, ne ɖe miate ŋu axlẽ Esia kple
ŋkuléleɖenuŋu, abe alesi Trinitatɔ akuaku aɖe, si xɔ Mawu etɔ̃ dzi se

la, gblɔ nam ɣeaɖeɣi, bena, “Mateo 3 gblɔ kɔtɛ bena ame etɔẽ li, Ame
ɖekaɖeka etɔẽ le Mawunyenye me.”
441 Megblɔ be, “Ele be makpɔe.”
442 Egblɔ be, “Lé ŋku ɖe eŋu.” Etsi tre ɖe nyagblɔti sia dzi tututu,
egblɔ be, “Kpɔ afii, Mateo 3,” ebe, “‘Esi Yesu do le tsia me enumake
la, kpɔ ɖa, dziƒowo nu ʋu Nɛ, eye Wòkpɔ Mawu ƒe Gbɔgbɔ abe ahɔnɛ
ene. Eye Gbea ɖe ƒo nu tso Dziƒo gblɔ bena, “Esiae nye Vinye lɔlɔt̃ɔ,
Si gbɔ Nyemelɔã nu le o.”’ Ke le afima la nu etɔẽ li: Vi la le tɔa to;
Gbɔgbɔ Kɔkɔe le wo dome; eye Fofo la le dziƒo.”

Megblɔ be, “Nɔviŋutsu, Ŋɔŋlɔ la megblɔe nenema o.”
“Oo, ẽ Egblɔe!”
Megblɔ be, “Azɔ gaxlẽ Esia ake, ne nàkpɔ be ɖe Egblɔe mahã.”

443 Azɔ, esiae nye eƒe nutata la. Esiae nye Mawu, Vi la; emae nye
Mawu, Fofo la; esi le afii nye Mawu, Gbɔgbɔ Kɔkɔe la, abe ahɔnɛ ene.
Azɔ milé ŋku ɖe eŋu. Biblia gblɔ be, esime wonyrɔ̃ Yesu la, “Vi la do
go le tsia me enumake, kpɔ ɖa, dziƒowo ʋu le Etame. Eye Gbea ɖe
gblɔ be…” Ekpɔ Mawu ƒe Gbɔgbɔ, Mawu ƒe Gbɔgbɔ, abe ahɔnɛ ene.
Menye Ame bubu si le dzi afima o, gake Mawu ƒe Gbɔgbɔ enye Ahɔnɛ
si nɔ Eyama dzi, eye Gbe la ɖi va, nɔ gbɔgblɔm be, “Esiae nye Vinye
lɔlɔt̃ɔ, Si gbɔ nyemelɔã nu le o si dze Ŋunye be manɔ la me.” Azɔ xlẽ
Mateo 3 ne nàkpɔ be menye nenema wògblɔ mahã. Mikpɔea? Menye
Ame etɔ̃ o, kura koŋ o.
444 Ke nenema wòle…Esia megblɔ be asẽ na amea ɖe be wòagatrɔ
gbɔ, nenye be ede megbe, ekem. Megblɔ nenema o. Megblɔ nenema o.
Egblɔ be, “Esẽ na amea ɖe be wòagatrɔ va awɔ eɖokui yeyee, emegbe
esi wònɔ afima kpɔ tsã la.” Mate ŋu awɔe o.
445 Biblia gblɔ be, “Amesi wodzi tso Mawu me, mewɔa nuvɔ̃ o,
elabena mate ŋu awɔ nuvɔ̃ o. Elabena Mawu ƒe Nuku le eme, eye
mate ŋu awɔ nuvɔ̃ o.” Aleke woate ŋu ayɔm be nuvɔw̃ɔla, esime vɔsa
aɖe le afima si axɔ tenyeƒe? Aleke mate ŋu aku, esime woxe kufe ɖe
tanye? Aleke mate ŋu aku, esime Agbe Mavɔ le asinye? Aleke mate
ŋu awɔe ɖo? Màte ŋu awɔe o.
446 Aleke mate ŋu axɔ mɔɖegbalẽ tso du sia dzikpɔla gbɔ, be maʋu le
du sia me agbadroƒe blaadẽ gaƒoƒo ɖeka, eye kpovitɔ aɖe naɖalém be
meʋu du agbadroƒe blaadẽ gaƒoƒo ɖeka mahã? Aleke nàte ŋu awɔe?
Mɔɖeɖe le asinye tso dudzikpɔla gbɔ si gblɔ be mate ŋu awɔe. Mate
ŋu além o. Eƒe—eƒe ameléle la, ate ŋu aku kpẽ kple nu bubu ɖesiaɖe,
eye ɖeko nyematsɔ le me o faa. Mefia naneke o; mɔɖegbalẽ le asinye.
447 Ke aleke mate ŋui, azɔ, esi Kristo ku ɖe tanye vɔ eye mezu Eƒe
dzɔdzɔenyenye le Eƒe amenuveve kple lɔlɔ̃ nam ta mahã? Aleke mate

ŋu awɔ nuvɔ,̃ esime nane le nye kple Mawu dome, nye vɔsa aɖe?
Nyemate ŋu awɔ nuvɔ̃ o. Nyemate ŋu awɔe o. Mawu mele kpɔyem
kura o; Kristo kpɔm Wòle. Etsi tre ɖe tenyeƒe. Eye ne mewɔ nu
gbegblẽa ɖe la, Kristo xɔa tenyeƒe. Mewɔa nye emeʋuʋu la, “Tɔnye
medzɔ o. Eya tɔe dzɔ. Aƒetɔ, Ènya nye dzi. Ènya ne meɖoe alo
nyemeɖoe o. Ke tɔnye medzɔ o. Tsɔe kem.” Mawu mekpɔnɛ kura
o. Yesu ƒe Ʋu tsyɔ dzinye, ɣeawokatãɣi. Ekema aleke Mawu ate ŋu
akpɔm? Aleke woate—woate ŋu abu nuvɔ̃ nam, esime Eya mate ŋu
wɔe o? Kasia menyawɔe ko, wotsɔe kem. [Nɔviŋutsu Branham te
asiviwo—Tala.] Ele teƒe.
448 Ele sigbe atsɔ sasãgoe sue a—aɖe abe esia ene, sasãgoe aɖe si
ƒe nugbɔ le biie, eye ayɔe fũ kple nuŋlɔtsi yibɔ alée ɖe ɖiklɔtsike
go gãa ɖe ƒe tame, eye adza ɖeka ɖe eme afima, eye esia megbe
adi be yeagakpɔe ake. Ɖeko wòatrɔ zu ɖiklɔtsike. Nuŋlɔtsi la azu
ɖiklɔtsike. Ke nenemae nye, wò nuvɔ̃ siwo me woʋu, ne èle Kristo
me. Le wò kple Mawu dome la ɖiklɔtsike go blibo ɖeka li, eye wò
nuvɔ̃ zu dzɔdzɔenyenye elabena amedzɔdzɔe ƒe Vɔsa aɖe le lalam le
afima na wò.

Ne nye agbe ƒe fiẽ ɖo ne meɖo tɔ la nu,
Ne blanui-ya fafɛ mlɔetɔ ƒo;
Nye ɖeka pɛ sia koe gana nye dzi dzɔa dzi,
Nye ɖeka nyematso Yordan o.

449 Ema nye nu nyui ɖeka. Ema nye nu nyuitɔ ɖeka. Nye ɖeka
nyematso tɔa o. Ŋkeke siawo dometɔ ɖeka, míava ɖo mɔ la ƒe
nuwuwu. Ɣe agbe keklẽ, eye Mawu ayɔ.
450 Adam ado asi aʋuʋu Xawa, agblɔ be, “Lɔlɔã, fifia ye. Game su
na fɔfɔ.”
451 Xawa ado asi ɖa alé Abel, agblɔ be, “Va, lɔlɔã. Game su be woafɔ.”
Abel ado asi ɖa alé Set. Set ado asi ɖa alé Noa. Noa ado asi ɖa alé…
Oo, aɖiɖi, aɖiɖi keke ɖo Abraham dzi, heyi gɔme le woƒe dzɔdzɔ nu.
Nuʋuʋu gã aɖe kple nyɔnyɔ̃ gã aɖe ava me ne Mawu Vi la va. Míanɔ
tsitre aɖi Eyama le ŋkeke ma dzi.
452 Azɔ, ne ewɔ nuvɔ̃ le afisia la axe fe ɖe eta, èle fe xe ge ɖe
eta. Mewɔ…
453 Ekpɔtɔ le nye susu me vam ko, ɖeko wòle be magblɔe. Medze
agbagba be matsi enu, zi ene alo atɔ̃ sɔŋ. Ele be nam be magblɔe.
Ame nenie ɖo ŋku nɔviŋutsu sia dzi, kplɔla, si nɔna afisia tsã le Mawu
ƒe hamea me? Nɔviŋutsu, le dziagbe afisia tututu, eƒe ŋkɔ ɖe? Ewɔa
dɔ na Vorgang le afima. Oo, mi katã…Mawu ƒe Hame Gbãtɔa, si le
kɔna me afii tututu. Alo, si nɔa Rawleighwo dzram le—le gakuɖi ŋɔli.

Amekɔkɔe, vɔm̃awu vavã. Nɔviŋutsu Smith ɖɔli eteƒe le afima. Mele
eŋkɔ yɔ ge le minuti ʋeea ɖewo me. Enye amea ɖe si Mawu ɖe.
454 Miɖo ŋku dzi be, ne ègbe be yemazɔ akpɔ tohehe o, evɔ èwɔ
nu gbegblẽ abe Kristotɔ ene la, Mawu ana toklã wò. Ke ne ègbe toklã
xɔxɔ la, ɖeko Wòaɖe wò ɖa le anyigba dzi. Numae Wòwɔna.
455 Miɖo ŋku dzi, le Biblia mea? Mikpɔ Korinto hame la ɖa. Egblɔe
na wo nusi wonye le tsitrenɔƒe nu, le Kristo me. Gake eklã wo le nusi
gbɔna dzɔdzɔ ge la ŋuti. Eye woɖɔ wo ɖokuiwo ɖo, hewɔ ɖɔɖɔɖo,
kple Mawu.
456 Ke nɔviŋutsu sue sia, enye nɔviŋutsu nyuiea ɖe, mexɔe se
nenema, amea ɖe si Mawu ɖe. Ke ekpɔ dɔa ɖe le afisia…le Vorgang.
Ne eƒe ƒometɔa ɖewo le afisia la, mekpɔ mɔ be miasusui bena me…
Nyemenya mi o nenye be miele afisia. Gake, Ramsey, Nɔviŋutsu
Ramsey, ame nenie ɖo ŋku Nɔviŋutsu Ramsey dzi le Mawu ƒe Hamea
me le dzigbe afii? Tsã ɖe, mieɖo ŋkui, nɔviŋutsu sue nyuiea ɖe. Tsã
la evaa gbɔnye le aƒe me eye míeɖoa dze ɖedu, eye míenɔa anyi ɖe
afima afa avi alé mía nɔewo ƒe asi; enye Kristotɔ vavã.
457 Gbeɖeka meyi ɖe egbɔ le afima, megbɔ teti tso takpekpea ɖe me
le ƒu godo, hetsɔ nye ʋu na be woalé ŋku ɖe eŋu, Nɔviŋutsu Ramsey
gblɔ bena, “Nuka mate ŋu awɔ na wò, Billy?”
458 Megblɔ be, “Lé ŋku ɖe eŋu, Nɔviŋutsu Ramsey. Nàɖɔli ami la.”
459 “Oké,” egblɔ be, “enyo, dzedzewu.” Ebe, “Èwɔ takpekpe
nyuiea?”
460 Megblɔ be, “Oo, Nɔviŋutsu Ramsey, enyo kaka glo.” Megblɔ be,
“Edzrom be nàyi kplim ɣeaɖeɣi. Nukata màyi kplim oa?”

Egblɔ be, “Nyemegale Aƒetɔ la subɔm fifia o, Billy.”
Meɖe ŋku, hegblɔ be, “Nuka gblɔm nèle?”

461 Ɖeko wògblɔ ɖeƒomevie be, “Nyemegale Esubɔm azɔ o,”
hezɔ dzo.
462 Mesusu be, “Oo, nya ko gblɔm wòle.” Medzo, heyi afiaɖe.
463 Trɔ gbɔ va ɖo nye ʋu me. Megbɔ va aƒe me, eye mede asi tame
bubu me le nya ma ŋu be, “Nyemegale Aƒetɔ subɔm o.”
464 Aƒetɔ dae ɖe nye dzi dzi be matrɔ yi ɖabiae se ake. Eye, megblɔ
be, “Meda, kpɔ aƒea gbɔ.”
465 Mege ɖe me, mege ɖe nye ʋu me hetrɔ yi afima ake, hetɔ te, mege
ɖe Vorgang kpɔa me. Megblɔ be, “Nɔviŋutsu Ramsey, medi be mabia
nyaa ɖe wò.”

Ebe, “Esɔ gbe, Billy, nya kae?”

Megblɔ be, “Ègblɔ, ɣeyiɣia ɖe va yi be, yemegale Aƒetɔ subɔm o.
Ŋunye ko dam nèle, alo oa?”

Egblɔ be, “O.”
Megblɔ be, “Nɔviŋutsu Ramsey, me—menye nya ŋutɔ gblɔm

nèle o ɖe.”
Ebe, “Ẽ ɖe.”
Mebe, “Mègalɔ̃ Eyama oa?”
Egblɔ be, “Ne Melɔẽ la, Masubɔe, menye nenema, Billy?” eye

wòzɔ dzo.
Mesusu be. “Gblɔe mase, Nɔviŋutsu Ramsey!”
Ebe, “Nyemegadi be maƒo nu le eŋu o.”

466 Meyi aƒe me, hege ɖe xɔ me, tu ʋɔa. Ke, oo, mienya alesi nàse be
yekpe le yeɖokui me vavã, sigbe ne woxɔ kpɔnɔvivi le ɖevia ɖe si alo
nane ene, minyae. Me—mesusu be, “Nuka? Mate ŋu anye nenema o.
Nane dzɔ ɖe Nɔviŋutsu Ramsey dzi godoo.”
467 Ke ŋutsuvi ameyibɔvia ɖe li, si ŋkɔe nye Jimmy, evana hamea me
le afisia. Eƒe ata ɖeka minyae; etɔa bu, ɖeƒomevie. Meŋlɔ be eƒe ŋkɔ,
ewɔa dɔ le Vorgang afisia, ekua ʋugbegblẽheʋu. Eva kpem, egblɔ be,
“Ènyaa, Bub. Branham,” egblɔ be, “Nyemeganya ta na Dk. Ramsey sia
le afisia o.” Egblɔ be, “Megblɔe nɛ, nyitsɔ aɖe, bena, ‘Mí katã le afisia
míele vɔvɔm̃ be míake nu gɔ̃ hã.’ Mebe, ‘Ènye mawu ƒe ame.’ Gake,”
ebe, “Etsɔ eƒe osɔfo ɖaseɖigbalẽ zɔ yi ɖe gbelɔnu gbɔ hevuvu wo, eye
wòtsɔ wo ƒu gbe ɖe gbelɔnu me, gblɔ bena, ‘Nyemegadi naneke be
mawɔ kplii azɔ.’”

Egblɔ be, “Hé, amegã!” Ebe, “Medze be nàwɔ nenema o.”
Egblɔ be, “Oo, Jim, mewu nu kple Aƒetɔ subɔsubɔ.”
Ale wòyi dzi, gblɔ be, “Menye nya ŋutɔ gblɔm nèle o ɖe.”

468 Eyi dzi be, “Emegbe egblɔ nam be, ebe yegbɔna ava kpa yeƒe
mɔ̃ ƒe aɖuwo, le Dɔwɔlawo ƒe Azã dzi,” Mexɔ se be eyae wònye. “Eye
wògblɔ be, ‘Azɔ, medi be nàva kpe ɖe ŋunye, Jim.’”
469 Egblɔ be, “Mava kpe ɖe ŋuwò ne megbɔ tso sɔleme, gake gbã la
Nyea mayi sɔleme.”
470 Egblɔ be yeyi afima, “Ke Am. Ramsey nɔ eƒe ʋu ƒe aɖuwo kpam.
Egblɔ be ‘Jimmy, ʋu du yi tɔ godo. Ahanoƒe siwo le afisia tu ʋɔ. Si du
yi tɔ godo nàƒle biya aɖaka ɖeka vɛ nam.’”
471 Egblɔ be, “Am. Ramsey, meɖi fɔ le nu geɖewo me, gake nyemaɖi
fɔ gbeɖe be medze biya ɖaka na Aƒetɔ ƒe subɔla o.” Egblɔ be, “Gbeɖe,
amegã. Nyemawɔe gbeɖe o.”

472 Ke egblɔ be, “Enyo, heyi. Nàƒlee vɛ, Jim.”
473 Egblɔ be, “Am. Ramsey, makpa wò aɖuwo na wò. Gake ne èbe
yeadze biya la, wò ŋutɔ yi ɖadzee.” Egblɔ be, “Nyemele naneke
nenema tɔgbe ƒle ge na Aƒetɔ ƒe subɔla o.”
474 Ale Ramsey ti kpo dze Jimmy ƒe ʋu me, yi tɔ la godo; trɔ gbɔ, kple
biya ɖaka ɖeka, henɔ enom, mu afãkplafã.
475 Ede asi gbɔdzɔgbɔdzɔ me, heva dze dɔ. Mikpɔea? Mawu mate ŋu
ƒo nu nɛ o. Mexlɔ̃ nui, wɔ ɖesiaɖe si mate ŋu awɔ. Nɔviŋutsu Smith
yi egbɔ ɖaxlɔ̃ nui. Amesiame dze agbagba wɔ ɖesiaɖe si woate ŋu
awɔ nɛ. Kokoko la, eʋuʋu ta. Nukae dzɔ? Edze dɔ heku. Emae fia be
enye amea ɖe si kpɔ ɖeɖe. Ne Mawu mate ŋu awɔe be…akplɔe vɛ
be wòaɖo to o la, ele nɛ be Wòaɖee ɖa le anyigba dzi akplɔe yi Aƒe.
Nene tututue Biblia gblɔ. Eyae nye nusi ŋugbe Biblia do. Ne màte ŋu
alɔ̃ atsɔ tohehe o la, ele be nàyi Aƒe.
476 Eyata Mawu mate ŋu abu wò le esime Wòɖe wò vɔ megbe o, gake
Ate ŋu aɖe wò ŋkekewo dzi kpɔtɔ kpuie le afisia, eye ana be nàxe fe
ɖe nuvɔ̃ ɖesiaɖe si nèwɔ la ta. Eyata, ne èwɔ nuvɔ̃ la, èle fe xe ge ɖe
nusi nèwɔ la ta. Ɖo ŋku esia dzi ko.
477 Azɔ, azɔ Aƒetɔ la nanɔ kpli mi. Mexɔe se, fiẽ sia be, Nɔviŋutsu
Ramsey sia kpɔ ɖeɖe. Mexɔe se, vavã. Ke ɖeko wògbe to ɖoɖo Mawu,
eye esi wògbe to ɖoɖo Mawu la, ele be Mawu nakplɔe yi Aƒe. Nu
ɖeka ma ko wòle be wòawɔ, elabena, nukae nye nua? “Ava he ŋukpe
kple vlodoame va Ʋu si wotsɔ kɔ eŋu la dzi.” Ele teƒea? “Eye wòabu
nubabla la nu makɔmakɔe,” ɖe menye nenema tututu Hebritɔwo ƒe
agbalẽ sia gblɔ o ɖe. Mikpɔea? Mate ŋu abu o, gake ahe ŋukpe kple
vlododo vɛ, eyata ele be Mawu naɖee ɖa le anyigba dzi ahakplɔe yi
Aƒe. Eyae nye nusi tututue dzɔ.

Azɔ Aƒetɔ la nayra mi, esime míabɔbɔ míaƒe tawo hena
gbedodoɖa ɣeyiɣi via ɖe.
478 Azɔ, Fofo kɔkɔe kple dɔmenyotɔ kekeake, míeda akpe na Wò vavã
ɖe ŋugbedodo si le mía si, bena Wò màgblẽ mí ɖi alo aɖe asi le mía ŋu
o ta. Èdo ŋugbe be Yeayi kpli mí le agbe me, eye le ku me la Yeanɔ
mía gbɔ. Èdo ŋugbe be Agbe Mavɔ su mía si. Ètsɔ Esia ke mí faa.
Míate ŋu Abui kpɔ gbeɖe o. “Amesiame si va Gbɔnye la, Agbe Mavɔ
le esi.” Ke ne enye Agbe Mavɔ la, nuwuwu meli Nɛ o, eye Èdo ŋugbe
be yeafɔ mí ɖe tsitre le nuwuwu ŋkeke la dzi. Le esiata míeda akpe
geɖe. Míeda akpe bena Wò Nya fia mí nusia. Esia na mí mɔkpɔkpɔ
vavã. Ena míenyae bena mía Fofo la nye Lɔlɔ.̃ Elɔ̃ mí, eye Wòtia mí.
Ègblɔ be, “Menye miawoe Tiam o, ke Nyee tia mi heɖo mi ɖi.” Eye
meda akpe na Wò, Fofo, be Èwɔ nenema. Ke ame geɖewo nɔ anyi
ɖe afisia, fiẽ sia, nye amesiwo woɖo na Agbe Mavɔ, eye woxɔ Yesu

Kristo abe woƒe Ɖela tɔxɛ ene. Eye Gbɔgbɔ la ƒe kutsetsewo kplɔa
woƒe agbe ɖo: amewɔwɔ, tufafa, bɔbɔenyenye, lɔlɔ,̃ dzidzɔ, ŋutifafa,
dzigbɔgbɔ blewu, dɔmenyonyo. Míeda akpe ɖe wo ta.
479 Eye míele gbe dom ɖa, Fofo, bena ne amea ɖewo le afisia, fiẽ sia,
siwo me kutsetse mawo mele akplɔ wo ɖo o, ke boŋ wodzudzɔ ɖe
nane si nyo kakaka dzi, elabena wolúlu keŋ gbeɖeka, elabena woɖo
seselelãme, wose le wo ɖokui me nyuie, ate ŋu anye be wodo ɣli,
ate ŋu anye be wowɔ nu geɖewo. Gake, Fofo, ne Gbɔgbɔa ƒe kutsetse
mele wo me, be wòalé wo ɖe asi tso ŋkeke yi ŋkeke le lɔlɔ̃ me ɖaasi o,
be woatsɔ ke woƒe futɔwo, aɖɔ woƒe vodadawo ɖe, eye woanɔ agbe
le ŋutifafa me alɔ̃ ame, ahafaatu eye woanyo dɔme ɖoɖe wo nɔewo
gbɔ, awɔ aɖive na Hame la, aɖo lɔlɔ̃ na Kristo kple Eviawo o la, Oo
Mawu Mavɔ, tsɔe ke wo. Togbɔ be wonye hameviwo le hamea me,
anyigbadzi ŋutilã la ƒe ŋutinuwo hã, na woayi azɔ ahaɖe ŋutilãme,
dɔwɔwɔ kuku mawo, ɖe aga eye woaʋli ate ɖe blibonyenye ŋu. Neva
me dzro, Aƒetɔ. Na be woava Amesi deblibo la gbɔ eye woaxɔ Eyama
abe woƒe avuléle ene na woƒe nuvɔw̃o, ale be Wòate ŋu atsi tre abe
vɔsa deblibo ene na ŋutsu si ɖi fɔ kple nyɔnu si ɖi fɔ. Eye woana wo
Eƒe amenuveve ƒe lɔlɔ̃ kple ŋutifafa, vaseɖe esi woaɖo Mawu ƒe Ŋku
me be woanɔ agbe tegbee. Na wòava me dzro, Fofo.

Esime míaƒe tawo le to la:
480 Ne nenem me aɖe li si di be yeaɖɔli ŋutilã ƒe agbe si nye
nuɖoanyiwo, nyɔnyrɔw̃o, seselelãmewo, ƒe ŋutilãme nu sue mawo
tɔgbe nenema, be yeaxɔ dzi vavã si yɔ fũ kple lɔlɔ̃ vavã, si—si awɔ be
nàte ŋu azɔ yi wò futɔ vloetɔ gbɔ, akpla asi kɔ nɛ agblɔ be, “Nɔviŋutsu,
mado gbe ɖa ɖe tawò. Melɔ̃ wò.” Ne èdi be yeaɖɔli ŋutilãme nuwo
ƒe numetoto ma kpakple lɔlɔ̃ ƒe numetoto vavã la, ɖe nàlɔ̃ akɔ wò asi
ɖe dzi na Mawu, agblɔ be, “Mawu, xɔm fiẽ sia, ne nàwɔm nusi dze
be manye mahã”? Mado gbe ɖa ɖe ta wò, tso nyagblɔtia dzi le afisia.
Ɖe nèdi gbedodoɖa? Kɔ wò asi yi dzi.
481 Mawu nayra wò le megbe ɖaa, amegã. Mawu nayra wò,
nɔviŋutsu. Ame bubu aɖea? Mawu nayra wò, amegã. “Menɔ hamea
me ƒe geɖewo.” Mawu nayra wò, amegã. Mawu nayra wò le afisia,
nɔviŋutsu. Mawu nayra wò le megbe ɖaa, aƒenɔvi. “Mabia Mawu be
nèwɔm ŋutifafa me.” Ɖe nà…Ɖe èɖoa adã ŋutɔa? Ɖe èbia dzi gbɔa
emea? Ɖe èkea ɖia? Ɖe ètsia vedomesia? Ɖe èle ɖokuiwò biam be
Enye nu vavã alo menyee oa? Ne èva Kristo gbɔ la, ɖe èva kple
kakaɖedzi blibo, kple dzi si yɔ fũ kple lɔlɔã? Ɖe èzɔ yi Egbɔ vɔvɔã
ɖeke manɔmee, hegblɔ be, “Menya be Fofonye Wònyea”?
482 Ke fɔbubua ɖeke meli o, èto ku me yi Agbe me. Ènyae nenema.
Eye èlé ŋku ɖe wò agbe ŋu be: yelɔã ame, yetsɔ kena, yewɔa ame,
yenye ŋutifafame, yenyoa dɔme. Gbɔgbɔ ƒe kutsetse siawo katã kplɔa

wò agbe ɖo, tso ŋkeke yi ŋkeke. Eye kasia ènya wɔ nane si menyo
o ko la, oo, míatɔwo, kasia wònya va wò susu me be yewɔ nu
manyomanyo la, kaba èɖɔnɛ ɖo, enumake. Gàlala minuti bubu o, yi
ziɖeka nàɖɔe ɖo. Ne mèwɔe o la, enyo, Kristo ƒe Gbɔgbɔ mele asiwò
o. Àte ŋu anye nyɔnu nyui, àte ŋu anye ŋutsu nyui, woate ŋu abua
nyui le ŋuwò le hamea me, woate ŋu bua nyui tso ŋuwò le aƒelikawo
dome, gake ɖe èyi ŋgɔgbe ɖo blibonyenye ma gbɔ, ɖo teƒe ma afisi
nàka ɖe Kristo dzi blibotɔea? Eye to esia me, wona wò nutrenu la.
“Abraham xɔ Mawu dzi se, eye wobui dzɔdzɔenyenye nɛ. Emegbe
Mawu nae aʋatsotso ƒe nutrenu, abe kpeɖodzi ene.”
483 Azɔ nàgblɔ be, “Mexɔ Mawu dzi se. Mewɔ emeʋuʋu.” Gake ɖe
Mawu na wò Gbɔgbɔ Kɔkɔe ƒe nutrenu, si ɖo kpe wò agbe dzi, lɔlɔ,̃
dzidzɔ, Gbɔgbɔ la ƒe kutsetsewo, si aɖe fia be èkpɔ ɖeɖea? Ne Mewɔ
esia o la, ekema Medze si wò xɔse haɖe o. Ɖeko èwɔ emeʋuʋu. Eya
mexɔe haɖe o, nane meyi dzi nyuie o. Ɖe nàdi be yeaxɔ Eyama, azɔa?
Kɔ wò asi dzi, ne ame bubu gali, hafi míado gbe ɖa.
484 Mawu nayra wò, aƒenɔvi. Mawu nayra wò le megbe afima,
hã. Mawu nayra wò. Esɔ gbe. Ame bubua ɖe, tete hafi míado gbe
ɖa? Esɔ gbe. Mawu nayra wò, le megbe afima, nɔvinyɔnu. Mawu
nayra wò, nɔviŋutsu. Mawu nayra wò, nɔviŋutsu. Mawu nayra wò,
nɔvinyeŋutsu. Ele teƒe. Asi ewo, wuiatɔã ɖewo le ya me.

Azɔ mina míado gbe ɖa.
485 Mawu yayratɔ, le woƒe nɔƒe la, wokpɔ vɔsamlekpui aɖe. Le woƒe
nɔƒe, afisi wonɔ anyi ɖo fifia lae, Èƒo nu na woƒe dziwo le, bena
“woda vo.” Le wo nɔƒe ye Ède didi sia woƒe dzi me, be “wodi vevie
be yewoaɖi Yesu ɖedzi wu.”
486 Wodi be yewoƒe agbe natrɔ. Wodi be yewoafa tu abɔbɔ ɖe anyi.
Wodi be yewoanyo dɔme ayɔ fũ kple dzidodo. Wodi be yewoagbɔ
dzi ɖe anyi blewu, atsɔ nusianu kpoo. Wodi be yewoanɔ abe Kristotɔ
ene, abe Kristo ene, vaseɖe esi xexeame nagblɔ ne woto mɔ dzi va
yina be, “Ŋutsu ma nye Kristotɔ vavã. Nyɔnu ma nye Kristotɔ vavã.
Oo, woawoe nye ame nyui, fatu, vivitɔwo wu!”
487 Wɔe dzro, Aƒetɔ, be woaxɔ numetoto ma, fiẽ sia. Eye woagaziɔ
ɖe woƒe hame ƒe ŋutetewo ŋu o, ɖe woƒe ƒomedodo kpakple hame
aɖeke, kɔmahatsɔŋkɔ aɖeke; alo seselelãme aɖeke, loo nusi nyo glo
aɖeke ŋu o, sigbe nane si nye seselelãme ƒe nane si dzɔ o; neganye be
wodo ɣli, ƒo nu kple aɖeyeyewo, alo nu bubua ɖe hã.
488 O Mawu mavɔ, mègana be woaɖo ŋu ɖe emawo ŋu be woayi
Dziƒo o, elabena míekpɔ esia zi geɖe be ege nublanuitɔe. Eye Ègblɔ
be akpɔ gege, “Nenye aɖewoe la, adzudzɔ! Nenye nyagblɔɖie la,
woaɖee ɖa. Nenye sidzedzee la, woaɖee ɖa. Oo, Afisie nusiawo katã

le, nunanawo, kple nukunu dɔwɔwɔwo le la, wo katã nu ayi. Negbe
Mawume lɔlɔ̃ ma koe anɔ anyi ɖaa.”
489 Mawu, wɔ numa ɖe woƒe dzi me, hena wonyae be eyae nye
Gbɔgbɔ si tsena kutsetseawo. Wɔe fifi laa, Aƒetɔ, esime míegale lala
Wòm, elabena míebiae le Yesu ƒe Ŋkɔ me. Amen.
490 [Nyaƒoka la ɖi ƒuƒlu—Tala.] …dzo bablawo le dzodzom le ya me,
eye be woakpɔ akpakpawo woanɔ yiyim anɔ gbɔgbɔm le xɔa me, be
woakpɔ Kristo wòage ɖe me kple ŋudzawo le Eƒe asiwo me, kple le
Eƒe…Oo, ɖe mienya be ema nye antikristo ƒe mɔtetrea? Egblɔ be,
“Ne nusiawo de asi eme vava la, ekema mikɔ ta dzi, miaƒe xɔxɔgbe
la gogo.” Ekema numatae medina be matsɔ minuti ɖesiaɖe si mate
ŋu akpɔ la ana hame la, be mana miali ke. Nɔviŋutsu Neville ɖewohĩ
manɔ anyi kpli mí ɖaa ɣesiaɣi o. Mexɔ Nɔviŋutsu Neville dzi se be
enye Nyanyuifiala nyuie, ɖɔŋuɖo aɖe. Míenya nukae atsɔ eƒe mɔ ava
do ɖe nyagblɔti sia dzi o, eye, ne eva ɖo afisia la, “Nye alẽwo sea Nye
Gbe.” Minɔ anyi kple Nya ma. Migadzo le Nya ma gbɔ gbeɖe o. Minɔ
anyi Kpakplii tututu. Minɔ tsitre sesĩe le ablɔɖenyenye si ŋuti Kristo
wɔ mí ablɔɖeviwoe la me. Eye migana woade kluvinyenye ƒe kɔkuti
kɔ na mi kple bubuawo o. Minɔ te sesĩe, eye minɔ anyi ablɔɖeviwoe.
Mawu ayra mi. Naneke mele xexeame míavɔ̃ na o.
491 Miele nya biam mia ɖokuiwo ɣesiaɣi. Mide dzesi amewo be
woava woado gbe ɖa ɖe wo ta, woage ɖe fli la me. Ɣeyiɣi bubu ne
woakpɔ dɔyɔyɔ takpekpea ɖe la, woage ɖe fli sia me, woayi ɖe fli
sia me. Nyemebu fɔ wo o. Wole agbagba dzem be woakpɔ dzidzeme,
gake woda ƒu. Miele nusi Mawu gblɔ be womegawɔ o la, ƒe akpa
saga wɔm. Mikpɔea? Ne mietsɔ dzideƒo zɔ yi amenuveve Zikpui la
gbɔ la, ekema mixɔe se, bena, “Nusi miebia la eyae miaxɔ,” mitɔ te
ɖe Edzi. Nenemae wowɔnɛ; menye anɔ kpo dzom tso dɔgbe yi dɔgbe
o, tso hame yi hame o, tso takpekpe yi takpekpe o.
492 Nukaŋutie, wotsɔ dɔyɔyɔ takpekpe siawo wɔ nu maɖota sɔŋ.
Kakaɖedzitɔe, wowɔe. Eva ɖo afiaɖe be, nunyalawo, woakpɔ nu ƒoxlã
eye woabia be nuka koŋ nua katã nye. Le afima la, Mawu mele nenem
nuwo dim o. Menye dutoƒo takpekpewo me dɔyɔyɔ anɔ o. Ele be
dɔyɔyɔ nanɔ hanɔƒe ɖesiaɖe me, nunana siawo katã nanɔ dɔ wɔm.
Gake migagbɔdzɔ le nunana mawo ŋu o. Migakpɔ nunana gbɔ kura o.
Ne Mawu di be yeazã mi miawɔ nane la, Awɔe. Gake, midi Nunala la.
493 Martin Luther, gbeɖeka esi wòdo aɖeyeye megbe la, wobiae se be
nukaŋuti megblɔa mawunya kuɖe eŋu o mahã, egblɔ be, “Ne megblɔ
mawunya kuɖe eŋu la, tɔnyewo woati nunana la yome tsɔwu Nunala
la.” Ele teƒe.



228 HEBRITƆWO ƑE AGBALẼ

494 Moody, gbeɖeka, enɔ nu ƒom, hede asi, esime wònɔ mawunya
gblɔm le gbɔgbɔɖameme te ale gbegbe la, edo aɖeyeye. Egblɔ
be, “Mawu, tsɔe kem be megblɔ nya maɖotawo.” Kakaɖedzitɔe.
Mikpɔea? Eye nenem nuwo le wo si. Míexɔ numawo dzi se, gake
ele be woada wo ɖe wo teƒe. Eye mele be woaɖo wo anyi abe
kpeɖodziwo ene o.
495 Nu ɖeka pɛ hã meli wogblẽ ɖi le Biblia me, si nye “Gbɔgbɔ
Kɔkɔe ƒe kpeɖodzi o,” negbe Gbɔgbɔ la ƒe kutsetsewo ko. Midii le
teƒe ɖesiaɖe si Yesu gblɔ le nenema. Ẽ, amegã. Gbɔgbɔ Kɔkɔe ƒe
kpeɖodzi enye wò Gbɔgbɔ ƒe kutsetse. Yesu gblɔ nenema, “Miatsɔ
woƒe kutsetsewo adze si woe.” “Ke Gbɔgbɔ la ƒe kutsetsewoe nye
lɔlɔ,̃ dzidzɔ, ŋutifafa, dzigbɔgbɔ blewu, ŋutifafa, dɔmenyonyo, tufafa.
Ke futɔ la ƒe kutsetsewoe nye aɖikatɔnyenye, fuléle, vɔɖ̃inyenye,
dzrewɔwɔ, kple bubuawo; emawoe nye futɔ la ƒe kutsetse.” Eyata,
màte ŋu adrɔ̃ ʋɔnu ɖe alesi èle agbe nɔmee nu, afisi ètsi tre ɖo kpakple
Mawu o. Ne wò dzi blibo lɔ̃ Eyama, eye nèlɔ̃ Eyama hefa tu, hele agbe
le Egbɔ gbesiagbe la, nànya be yetso ku me yi Agbe me. Ne mele
nenem o, eye ènye nu bubu la, ɖeko èle Kristotɔ ƒe srɔw̃ɔea wɔm. Esɔ
gbe. Evɔ, woava klo nu le ŋutilãme ƒe amesɔsrɔw̃o katã dzi. Míenya
nenema.
496 Eyata, mèganɔ agbe ma ƒomevi o, mehiã na wò o. Nukaŋuti
nàxɔ teƒenɔnu, esime dziŋgɔli katã yɔ fũ kple nu nyui vavãwo mahã?
Kakaɖedzitɔe. Medi be matsɔ Mawu, eyae dim mele. Amen.
497 Azɔ, ɖe amea ɖe va be woado gbe ɖa ɖe ye ta? Ne èli la, kɔ
wò asi dzi. Míewɔ dɔyɔyɔ takpekpe ŋdi sia. Ekema mebu be…Aƒenɔ
sia le afisia? Esɔ gbe, nɔvinyɔnu, ɖe nàlɔ̃ ava ŋgɔgbe azɔa? Eye mía
nɔviŋutsu, hamemegã, va afii, azɔ hena amisisi nɛ. [Nyaƒoka la ɖi
ƒuƒlu—Tala.]

…klẽ ɖe dzinye;
Oo, klẽ ɖe dzinye, Aƒetɔ, klẽ ɖe dzinye,
Kekeli tso kelidzɔƒe klẽ ɖe dzinye.

498 Ɖe Mewɔ nuku oa? Mina míabɔbɔ ta ko, le ɖoɖoezizi me blewu
azɔ. Ke, Klẽ Ɖe Dzinye, ake. Azɔ, midzo azɔ, amesiame, bena, “Klẽ…”
Misubɔe le miaƒe luʋɔ me azɔ, mikpɔea, minɔ anyi kpoo. Dɔyɔyɔ
takpekpe le edzi yi ge. Gbedeasi la wu nu. Mina míasubɔ.

Kekeli tso kelidzɔƒe klẽ ɖe dzinye;
Oo, klẽ ɖe dzinye, Aƒetɔ, klẽ ɖe dzinye.
Kekeli tso kelidzɔƒe klẽ ɖe dzinye.
Be maɖi Yesu, be maɖi Yesu, (Oo!)
Medi vevie le anyigba dzi be maɖi Eyama;

Le nye agbemɔzɔzɔ tso anyigba yi Ŋutikɔkɔe me,
Mebia ɖaa ko be maɖi Eyama.
Míezɔ Keli me, Kekeli nyui,
Va fisi nublanuikpɔkpɔ ƒe ahũ klẽ le;
Klẽ ƒo xlã mí, zã kple keli,
Yesu, xexea ƒe Keli.
Mi Kekeli ƒe amekɔkɔewo miʋu eme,
Yesu, xexea ƒe Keli,
Ekem Dziƒo gawo laɖi,
Yesu, xexea ƒe Ke…

Xɔ mí, Aƒetɔ, esime míele subɔ Wòm.
Míezɔ ge ɖe Keli me, Kekeli nyui,
Va fisi nublanuikpɔkpɔ, ƒe ahũ dza le;
Klẽ ƒo xlã mí zã kple keli,
Yesu xexea ƒe Keli.

499 Ɖe mielɔ̃ nu ƒɔƒlɔ ma? Miese nyuie le mia mea? Mikɔ asi yi dzi,
miagblɔe fia. Nane kuɖe tsã ƒe hawo ŋu, gbaɖegbe ƒe hadzidziwo,
Enyo nam be woanɔ asinye tsɔwu xexeme ha siawo si wotsɔ de eme,
eye le Kristo hameawo me. Melɔ̃ tsã gbaɖegbe, melɔẽ.

Yesu, lém ɖe atitsoga gbɔ, (Míatɔwo!)
Vudo xɔasi aɖe li,
Dɔyɔtsi faa, na amesiame,
Sisim tso Kalvaria vudo me.
Atsitsoga la me, atitsoga la me,
Oo, nye nye ŋutikɔkɔe tegbe;
Seɖe esi nye luʋɔ si wokɔ dzi la nakpɔ
Dzudzɔ le tɔ la godo.

500 Mate ŋu adzo le xexeame bɔbɔe ne wole esia dzim, miawo ya
ɖe? Ale gbegbe wònyoe! Nusianu ɖɔ ɖoa? Minyaa, dzi dzɔm be meɖɔ
nusianu ɖo, miawo ya ɖe? Woxe fe xoxo la keŋ, eteƒe didi. Megblɔ
Nɛ be, “Aƒetɔ, nyemele tukaɖa aɖeke dim le tɔ la nu o. Me—medi be
maka ɖe dzi fifia.” Medi be manya Eyama. Medi be manya Eyama.
501 Ʋe goglo, gãa ɖe si do viviti le mia dometɔ ɖesiaɖe ŋgɔ. Míetu ta
mɔ ma dzi. Ɣesiaɣi ne míaƒe dzi ƒo ʋu la, míetena ɖe eŋu ɖedzi ɖedzi.
Gake ne meɖo afima, nyemedi be madzo nyanyãnya abe vɔvɔñɔtɔ ene
o, medi be matsyɔ̃ Eƒe dzɔdzɔenyenye ƒe awuʋlaya, age ɖe eme, esi
menya esia, bena, “Medze Sii le Eƒe tsitretsitsi ƒe ŋusẽ me.” Bena, ne
Eyɔ la, mado go tso amekukuwo dome.

Míatɔwo…
502 Nye Xɔse Wu Mo Dzi, mina míadzii azɔ.

Nye xɔse wu mo Dzi,
Kpɔ Wò le Ati ŋuti,
Oo Ɖela Gã;
Azɔ xɔ nye gbedodoɖa,
Klɔ nye nuvɔw̃o ɖa,
Megana mabu mɔ
Tso Gbɔwò o.

503 Azɔ, Nufiala gã, abe alesi Nèfia mí le Wò Nya dzeani la me ene
la, míaƒe dziwo le dzodzom nyanyãnya, le kɔkɔdzoe ƒe amenuveve
me, be míanya esia be míeto ku me yi Agbe me. Esia katã le mía
Aƒetɔ Yesu ƒe dɔmenyonyo me, Amesi yɔ mí, heklɔ mía ŋuti le Eƒe Ʋu
me, eye wòtsɔ mí ɖo Mawu ƒe Fiazikpui la ŋgɔ, vodada manɔŋue, fɔ
maɖimaɖie, elabena Etsɔ míaƒe nuvɔw̃o. Nuvɔ̃ aɖeke mele mía ŋu o.
“Mawu tsɔ mí katã ƒe dzidadawo ɖo Eyama dzi, eye wode abi Eŋu ɖe
míaƒe dzidadawo ta.” Oo, aleke míelɔ̃ Eyamae, Mawu ƒe Alẽvi gã la!
504 Eye míele gbe dom ɖa, Fofo, bena Nàna nuƒoƒo mí, nyagbewo, be
míate ŋu agblɔe fia ame bubuwo, be woawo hã, woanya Eyama, eye
Woalɔẽ, elabena Elɔ̃ wo. Na amenuveve sia mí.

Ke akpe na Wò, Fofo, ɖe vidzĩ yeye siwo va Mawu Fiaɖuƒe la
me ta. Na woakpɔ hame nyuia ɖe le afiaɖe si woayi, eye le afima
woasubɔ Wò vaseɖe esime ku naɖe ga wo le ŋutilã sia me tso veve
heliheli kple vevesesewo me, eye woatsɔ wo aɖo Eŋku me, vodada
manɔŋue, fɔ maɖimaɖie, le dzidzime siwo ava me, kple Agbe Mavɔ.
Elabena míebiae le Eƒe Ŋkɔ me. Amen. 

